
ÀṢAMO ̀  
Àfojúsùn ìwádìí yìí ni fífi tíọ́rì ìṣègèfábó ti àwọn Onímàkísì (Marxist Feminism 
Theory) wo akitiyan akọnibìnrin Olúfúnmiláyọ̀ Ransome-Kuti, nínú ìjìjàgbara 
owó-orí fún àwọn obìnrin Ẹ̀gbá, gẹ́gẹ́ bí ó ti ṣe hàn nínú fíìmù 
àgbéléwò Funmilayo Ransome-kuti, tí Bolanle Austen-Peters ṣe. Àiuykíyèsí 
fihàn pé o ̀po ̀ ìwádìí tó wà níle ̀ nípa tío ́rì ìṣègbèfábo àti ìsàtakò amúnisìn kò fi 
be ́è  kọ ibi ara sí akitiyan àwọn obìnrin nínú ìjìjàgbara fún e ̀tó  wọn lo ́wo ́ àwọn 
ọkùnrin ge ́ge ́ bí ó ti ṣe jẹyọ nínú fíìmù àgbéléwò, èyí sì je ́ kí àlàfo pàtàkì tí 
ìwádìí yìí fe ́ dí. Nítorí náà, nípa ṣíṣe àgbéyẹ̀wò akitiyan àwọn akọnibìnrin tí 
Olúfúnmiláyo ̀ Rasome-Kútì je ́ olórí fún àti ìbáṣepọ̀ agbára òṣèlú nínú ìjijàgbara 
ìsàtakò sí ìre ́nijẹ, ìtẹnimé re ̀ àti ìfipágbowó-orí lo ́wo ́ ẹni láti ọwo ́ àwọn ìjò ba 
amúnisìn a ó lè rí ohun tuntun fi kún ìmo ̀. Ọgbo ́n ìṣèwádìí méjì o ̀ to ̀ò to ̀ ni iṣe ́ yìí 
ṣe àmúlò. Àkọ́kọ́ ni ṣíṣe àkójọpo ̀ o ̀kan-ò-jo ̀kan ò gangan-ipò ibi tí wo ́n ti ṣe 
àmúlò irinṣe ́ ìṣègbèfábo àti ìsàtakò ìmúnisìn nínú fíìmù Fúnmiláyọ Ransome-
Kúti.  Ìlànà ìwádìí kejì ni ṣíse àmúlò àwọn àpilẹ̀kọ tó wúlò fún ìwádìí yìí. Àwọn 
bí; ìwé, Jo ́nà, àkọsílẹ̀ ìtàn, àti àwọn ìwé lórí Íńtánẹ́ẹ̀tì tó jẹ mọ́ ìṣègbèfábo ti 
àwọn Onímáàkísì, ìjìjàgbara àwọn obìnrin Nàìjíríà, àti ìtàn ìjọba amúnisìn. 
Àwọn àkójọ-èdè-fáyè wò yìí ni a fi tío ́rì ìṣègbèfábo ti àwọn Onímáàkísì ṣe 
ìtúpale ̀. Àbájáde ìwádìí yìí fi hàn pé àgbékale ̀ fíìmù yìí mú, wá sí ìrántí, akitiyan 
akọni-bìnrin Olúfúnmiláyo ̀ Rasome-Kútì àti ipa àwọn obìnrin nípa ìjìjàgbara 
owó-orí fún àwọn obìnrin Ẹ̀gbá lábẹ́ ìjọba amúnisìn. Bákan náà, ó tún fi hàn pé 
ìfọwo ́sowo ́po ̀ àwọn obìnrin jẹ o ̀nà kan tí wo ́n fi lè gba ara wọn síle ̀ lo ́wo ́ 
ìjẹgàba àwọn ọkùnrin tí wo ́n ń mú wọn sìn. Ìwádìí yìí fi kún ìmo ̀ nípa àyẹ̀wò 
fíìmù Yorùbá tó dá lórí ipa àti ipò àwọn obìnrin ní àwùjọ. Ó tún ran àgbóyé 
nípa àwọn ìtúmọ̀ tí ó fara sin nípa ìjàjàgbara lo ́wo ́. Iṣe ́ yìí tún fi kún ìmo ̀ nípa 

síso ìṣègbèfábo àwọn Onímáàkísì po ̀ mọ́ àwọn ìṣè le ̀ inú fíìmù Nàìjíríà, tí ó ń 
gbé ọ̀rọ̀ lórí dídáàbò bo e ̀to ́ àwọn obìnrin nínú sinimá ile ̀ Adúláwo ̀ ga. 
 
KÓKÓ-O ̀ RO ̀  
Ìjìjàgbara, Ìre ́nijẹ, Owó-orí, Awon Obìnrin Ègbá, àti ìjọba amúnisìn. 

 
A teoria marxista da ação examina os esforços da heroína Funmilayo 
Ransome-Kutì, conforme mostrado no filme Funmilayo Ransome-Kutì 

 
RESUMO 
O objetivo deste estudo é examinar os esforços da heroína Olufunmilaye 
Ransome-Kuti, na luta pelos direitos das mulheres em Egba, conforme 
retratado no documentário Funmilayo Ransome-kuti, dirigido por Bolanle 
Austen-Peters, utilizando a Teoria do Feminismo Marxista. É importante notar 
que a maioria dos estudos existentes sobre a teoria do feminismo e do 
anticolonialismo não tem dado muita atenção aos esforços das mulheres na 
luta por seus direitos contra os homens, como retratado no documentário, o 
que deixa uma lacuna importante que este estudo visa preencher. Portanto, ao 
examinar os esforços das heroínas lideradas por Olufunmilek Ransome-Kuti e 
a relação entre o poder político na luta contra a opressão, a exploração e a 
extorsão por governos coloniais, podemos encontrar algo novo para adicionar 
ao nosso conhecimento. Este trabalho utiliza duas estratégias de pesquisa 
diferentes. A primeira é compilar um conjunto abrangente de situações em 
que as ferramentas de resistência e de resistência ao colonialismo são 
utilizadas no filme Funmilayo Ransome-Kuti. A segunda estratégia de pesquisa 
consiste em utilizar artigos relevantes para este estudo, como livros, 
periódicos, documentos históricos e recursos online relacionados ao ativismo 
marxista, às lutas das mulheres nigerianas e à história colonial. Esses textos 
foram analisados sob a perspectiva da teoria do ativismo marxista. Os 
resultados deste estudo demonstram que o cenário do filme evoca os esforços 
heroicos da protagonista Olufunmilek Rasome-Kutì e o papel das mulheres na 
luta tributária das mulheres Egba sob o domínio colonial. Mostra também que 
a participação feminina é uma forma de libertação da dominação masculina 
opressora. Esta pesquisa contribui para o conhecimento da análise do cinema 
iorubá, com foco no papel e na condição da mulher na sociedade. Auxilia ainda 
na compreensão dos significados ocultos da luta. Este trabalho também 
contribui para o entendimento da relação entre a resistência marxista e os 
eventos presentes no cinema nigeriano, levantando a questão da proteção dos 
direitos das mulheres no cinema negro. 
 
PALAVRAS-CHAVE 
Força, Violência, Capital, Mulheres de Egbana e Governo Colonial. 

 
Applying marxist feminism theory to the heroic activism of 

olúfúnmiláyọ ̀ransome-kuti, as reflected in the film funmilayo 
ransome-kuti  

 
ABSTRACT  
This study focuses on applying Marxist Feminism theory to the Heroic 
activism of Olúfúnmiláyọ̀ Ransome-Kuti in the tax protest for the women of 
E ̀gbá, as reflected in the film Funmilayo Ransome-Kuti by Bolanle Austen-
Peters. Existing scholarship on feminism and anti-colonialism overlooks 



Taofiq Sa’adu, Raphaem A. Adesuyan, Funmilayo T. Àjàyí, Ìfoju tíọ́rì ìṣègbèfábó  

cinematic depictions of gendered resistance through this lens, creating a 
critical gap that this research addresses by analyzing socio-political dynamics 
and power relations in women’s anti-tax struggles. This study employs both 
primary and secondary sources of data collection. The primary data source is 
the Funmilayo Ransome-Kuti film, from as they mapwhich key scenes and 
dialogues are transcribed for critical examination. Secondary data include 
scholarly articles, journals, historical records, and internet resources related 
to Marxist feminism, Nigerian women’s activism, and colonial history. These 
sources complement the film analysis by providing contextual and theoretical 
grounding. Data are systematically coded and analyzed to uncover underlying 
themes of class struggle, patriarchy, and resistance mapped onto the 
protagonist’s activism. Findings show the film framing Ransome-Kuti’s 
activism as intertwined gender and class resistance under colonial rule, 
spotlighting women’s solidarity, leadership, and defiance of patriarchal-
colonial oppression. This contributes by linking Marxist feminism to Nigerian 
film representations, advancing discourse on gendered resistance in African 
cinema and Ransome-Kuti’s legacy in postcolonial studies. 
 
KEYWORDS  
Clash, Struggle, Tax, Egba Women, and Colonialism  
 
Ìfáárà  

Fíìmù àti sinimá àgbéléwò Yorùbá ti jẹ́ irinṣẹ́ pàtàkì fún títọ́kasí àwọn 
akọni tó jà fún òmìnira àti ẹ̀tọ́ ọmọnìyàn. Ní ilẹ̀ Yorùbá, orúkọ Olúfúnmiláyọ̀ 
Ransome-Kútì kò ṣeé fọwọ́ rọ́ sẹ́yìn nínú ìtàn ìjàfe ́tò o ́ àwọn obìnrin àti ìsàtakò 
ìmúnisìn. Fíìmù àgbéléwò Funmilayo Ransome-Kuti tí Bolanle Austen-Peters 
gbé jáde ní ọdún 2024 jẹ́ o ̀kan lára iṣẹ-́ọnà lítíréṣo ̀ tó ọgbọ́n rò láti gbé àwọn 
akitiyan ako  ni-obìnrin yìí yọ, pàápàá jù lọ nínú ìjìjàgbara àwọn obìnrin Ẹ̀gbá 
lórí ọ̀ro ̀ owó-orí tí àwọn ìjọba amúnisìn tipaṣe ̀ Aláké kàn nípá fún wọn. Nípa 
lílo tíọ́rì ìṣègbèfábó ti àwọn Onímáàkísì (Marxist Feminism), ìwádìí yìí tẹnu mọ́ 
bí ìrẹ́nijẹ nídìí ọ̀rọ̀-ajé àti ìjẹgàba ṣe kó ìnira bá àwọn obìnrin lábẹ́ ìjọba 
amúnisìn. 

Bí ó tilẹ̀ jẹ́ pé ọ̀pọ̀lọpọ̀ ìwádìí ti wà lórí ìtàn ìgbésí ayé Olúfúnmiláyọ̀ 
Ransome-Kútì, ọ̀pọ̀ nínú wọn kò fi bẹ́ẹ̀ tẹnu mọ́ bí fíìmù ṣe ṣe àgbékale ̀ ojú-
àmúwayé ọ̀rọ̀-ajé àti ìfigagbága ipò láti gbé akitiyan rẹ̀ yọ. Àlàfo pàtàkì tí ó wà 
nínú bí a ṣe ń rí ipa obìnrin nínú ìjìjàgbara fún ẹ̀tọ́ wọn lọ́wọ́ àwọn ọkùnrin àti 
ìjọba amúnisìn nínú fíìmù Yorùbá ni ìwádìí yìí fẹ́ dí. Ète pàtàkì ìwádìí yìí ni láti 
lo tíọ́rì ìṣègbèfábó Onímáàkísì láti ṣàyẹ̀wò bí fíìmù yìí ṣe gbé ìjìjàgbara lórí 
owó-orí yọ, gẹ́gẹ́ bí ọ̀nà láti túmọ̀ ìbáṣepọ̀ agbára òṣèlú àti ìnilára láàrin àwọn 
mèkúnnù obìnrin àti àwọn aláṣẹ. 

Láti ṣe àṣeyọrí nínú ìwádìí yìí, ọ̀nà ìṣèwádìí méjì ni a lò. Àkọ́kọ́ ni láti 
ṣàkójọ àwọn ibi tí wọ́n ti lo irinṣẹ́ ìṣègbèfábó àti ìsàtakò ìmúnisìn bí; ìṣọ̀kan 
ẹgbẹ́ òṣìṣẹ ́ (Labor Class Solidarity), Ìfẹ̀hónú-hàn (Mass Protest), orin àti ewì 
gẹ́gẹ́ bí ohun-èlò èrò-báyéṣerí (Ideological Tools) àti ìdènà ètò ọrọ̀-ajé 
(Economic Boycott and Strikes) nínú fíìmù Funmilayo Ransome-Kuti. Ìlànà kejì 
ni lílo àwọn àpilẹ̀kọ, ìwé ìtàn, àti àwọn iṣẹ ́ìwádìí lórí ẹrọ ayélujára tí ó dá lórí 
tíọ́rì Onímáàkísì àti ìtàn ìjìjàgbara obìnrin ní Nàìjíríà. Gbogbo àwọn àkójọ-èdè-
fáyè wò yìí ni a tò jọ láti fi tíọ́rì ìṣègbèfábó Onímáàkísì ṣe ìtúpalẹ̀ rẹ̀, kí a lè pe 
àkíyèsí àwùjọ sí akitiyan akọnibìnrin yìí gẹ́gẹ́ bí a ṣe gbé e kalẹ̀ nínú fíìmù 
àgbéléwò òde-òní. 

 
 



Taofiq Sa’adu, Raphaem A. Adesuyan, Funmilayo T. Àjàyí, Ìfoju tíọ́rì ìṣègbèfábó  

 
252 

Tío ́rì Ìsàmúlò 
Tíọ́rì ìṣègbèfábo onímáàkìsì (Marxist Feminism) ni a ṣe àmúlò fún ìwádìí 

yìí. Tíọ́rì yìí jẹ́ àkànpò tío ́rì méjì tí ó níí ṣe pe ̀lú èrò-ìjìnlẹ̀ méjì: èrò Karl Marx 
lórí jíjà fún ẹ̀tọ́ tálákà àti èrò ìṣègbèfábó tó ń jà fún òmìnira obìnrin. Ìdí tí èyí fi 
ṣe pàtàkì fún iṣẹ ́ yìí ni pé, akitiyan Olúfúnmiláyọ̀ Ransome-Kútì gẹ́gẹ́ bí ó ṣe 
hàn nínú fíìmù Bolanle Austen-Peters, kò pin sibi bíbèèrè fún ẹ̀tọ́ obìnrin 
nìkan, ṣùgbọ́n ó jẹ́ ìlòdì sí ètò ọrọ̀-ajé àti   amúnisìn tí ó ń fìyà jẹ àwọn tálákà 
àti àwọn olókoòwè kéèkèké. 

Tíọ́rì ìṣègbèfábo onímáàkìsì (Marxist Feminism) bẹ̀rẹ̀ láti ọwọ́ Karl Marx 
àti Friedrich Engels, tẹnu mọ́ ọn pé láti ìgbà tí Ade ́dàá ti dá ayé ni ìninilára ti 
bẹ̀rẹ̀ sí ní jẹyọ. Èyí ni sọ obìnrin di ẹrú nínú ilé àti nínú àwùjọ. Àwọn onímò  
mìíràn bíi Clara Zetkin àti Rosa Luxemburg ṣàlàyé pé láìsàtakò sí ìrẹnije, 
obìnrin kò lè rí òmìnira tòótọ́ gbà. 

Tíọ́rì yìí ṣe àkíyèsí pé ìwà fífi ara ni obìnrin pín sí ọ̀nà méjì: ìnilára látọ̀dọ̀ 
ọkùnrin àti ìnilára látọ̀dọ̀ àwọn tó dìro ̀ mọ́ ọrọ̀-ajé (capitalism/colonialism). 
Marxist Feminism gbà gbọ́ pé owó-orí, àìrí iṣẹ́ ṣe, àti rírẹ́ obìnrin jẹ níbi iṣẹ ́jẹ́ 
ọ̀nà tí ìjọba amúnisìn ń gbà tẹ ará lú me ́re ̀. Ó tún tẹnu mọ́ "Ìmọ̀-ìjìnlẹ̀ àpapọ̀" 
(Class Consciousness), èyí tí ó túmọ̀ sí pé kí àwọn obìnrin parapọ̀ gẹ́gẹ́ bí ẹgbẹ́ 
kan láti kọjú ìjà sí ètò tí kò dára. 

Bí a bá wo fíìmù Funmilayo Ransome-Kuti, a rí i bí akitiyan Fúnmiláyo ̀ 
Rasome-Kuti ṣe bá tíọ́rì yìí mu látòkè délẹ̀. Nígbà tí ó kó àwọn obìnrin ẹgbẹ́ 
"Abeokuta Ladies' Club" pọ̀ mọ́ àwọn obìnrin ọjà (Market Women), èyí je ́ kí á 
mò  pé ìjà náà kì í ṣe ti àwọn "alákò wé" nìkan, ṣùgbọ́n ti gbogbo gbogbo 
obìnrin E ̀gbá tí ìjọba amúnisìn ń rẹ́ jẹ ni. Ìjà rẹ̀ fún mímú owó-orí kúrò lórí 
obìnrin jẹ́ àpẹẹrẹ àfojúsùn tío ́rì yìí (Marxist Feminism), nítorí pé ó dojukọ 
ìpalára tí ètò ọrọ̀-ajé amúnisìn ń ṣe fún àwọn me ̀kúnnù. Nípa báyìí, tíọ́rì yìí jẹ́ 
awòjìnjìn tó tọ́ láti fi ṣàyẹ̀wò bí Funmilayo ṣe lo agbára àpapọ̀ láti kojú ìjọba 
amúnisìn àti àwọn alákòóso tí wọ́n jẹ́ asojú wọn. 

 
Aáyan Àwọn O ̀mo ̀ràn Ìsaájú  

Àkíyèsí fihàn pé o ̀po ̀ àwọn onímò  ìṣaájú ti ṣe iṣe ́ lórí akitiyan àwọn àkọni 
ile ̀ Yorùbá yálà nínú eré-oníṣe àpilè kọ tàbí sinimo ́ àgbéléwò. Nítorí náà, ó pọn 
dandan láti ṣàyẹ̀wò bí àwọn ọ̀mọ̀ràn ṣe fojú tíọ́rì Marxist Feminism wo 
ìninilára obìnrin, bí wọ́n ṣe gbé akitiyan Olúfúnmiláyọ̀ Ransome-Kútì yẹ̀wò 
gẹ́gẹ́ bí ẹni tí ó mi ìpìlẹ̀ ìjọba amúnisìn, àti bí sinimá Yorùbá òde-òní ṣe ń ṣiṣẹ ́
gẹ́gẹ́ bí ohun-èlò láti máà je ́ kí ìtàn àtẹnudẹ́nu Yorùbá ó parun. Àwọn iṣẹ ́wọ̀nyí 
ni yóò jẹ́ àtẹ̀gùn láti túbọ̀ loye ipa pàtàkì tí fíìmù Funmilayo Ransome-Kuti láti 
ọwọ́ Bo ́lánlé Austen-Peters kó nínú ṣíṣàfi hàn ìjìjàgbara àti rírọgun sápá àwọn 
obìnrin nínú ìtàn ilẹ̀ Yorùbá. 

 
Àwọn Akọnibìnrin Lórílẹ-̀Èdè Nàìjíríà 

Bí a bá ń sọ̀rọ̀ nípa akọni ilẹ̀ Yorùbá, ó ṣòro láti sọ pàtó iye òǹkà wọn 
nítorí pé akọni ilẹ̀ Yorùbá lé lẹ́gbàá-gbèje. Bákannáà, a kò sì le fi ẹ̀yà akọ tàbí 
abo ṣe òdíwọ̀n ìdámọ̀ wọn nítorí pé bí a ti ṣe ní akọ, bẹ́ẹ̀ náà ni a ní abo nínú 
wọn. Òsùnwọ̀n kan pàtó tí àwùjọ gbà pé a lè fi ṣe òté (ìlànà) tí a fi lè gbà pé 
akọni ni ẹnìkan ni àwọn àbùdá mẹ́ta tí ó sọ àwọn akọni ìwáṣe di òrìṣà 
àkúnlẹ̀bọ: ọ̀nà tí wọ́n gbà bí wọn, iṣẹ́ ribiribi tí wọ́n gbé ayé ṣe, àti ọ̀nà tí wọ́n 
gbà papòdà. 

Àwọn ènìyàn kan sì wà ní àwùjọ tó jẹ́ pé orí ló ṣà wọ́n dá tí wọ́n fi di ẹni-
orí-ṣà-dá, tí iṣẹ́ ribiribi tí wọ́n gbé ayé ṣe fi sọ wọ́n di akọni tí ìtàn kò ní gbàgbé 
wọn láéláé lẹ́yìn ìgbà tí wọ́n bá papòdà tán. Irú àwọn akọni wọ̀nyí ni ìwádìí yìí 
dá lórí. Káríyé ayé ni ọ̀rọ̀ nípa akọni, kò sí ìlú tí kò ní àwọn àṣàyàn ènìyàn 

253 

kọ̀ọ̀kan tí wọ́n ṣiṣẹ ́takuntakun tí ìtàn kò le gbàgbé wọn. Iṣẹ ́takuntakun tí wọ́n 
ṣe yìí ló sì sọ wọ́n di akọni. Àkíyèsí fi hàn pé bí a ti ṣe ní akọni ọkùnrin, bẹ́ẹ̀ 
náà ni a ṣe ní akọni obìnrin. Èyí túmọ̀ sí pé bí ọkùnrin ti ṣe le ṣiṣẹ́ takuntakun 
fún àwùjọ rẹ̀ tí ìtàn kò sì ní gbàgbé rẹ̀, bẹ́ẹ̀ naa ni obìnrin náà ṣe jẹ́ akọni tí ó sì 
le ṣiṣẹ́ takuntakun fún àwùjọ wọn. 

Lawuyi (2021) ṣàlàyé nípa ìlànà tí àṣà fi kalẹ̀ láti jẹ́ kí a mọ bí ètò akọni 
àti sísọni di akọni ṣe ń ṣiṣẹ ́nínú ìmọ̀ ìjìnlẹ̀-èrò Yorùbá. Ó jẹ́ kí ó di mímọ̀ pé ipò 
akọni tòótọ́ kì í ṣe ti àwọn tó tẹ̀lé ìlànà Ọmọlúwàbí nìkan; irúfẹ́ ẹni bẹ́ẹ̀ le jẹ́ ẹni 
tí àwọn ènìyàn àwùjọ kò kà kún nígbà ayé rẹ̀, ṣùgbọ́n tí iṣẹ ́rẹ̀ ń royin rẹ̀ lẹ́yìn 
ìgbà tí ó kú tán. Èyí wa ní ìbámu pẹ̀lú òwe Yorùbá tó sọ pé, “Ọjọ́ a bá kú la ń 
dèrè, ènìyàn kò suwo ̣̀ n láàyè”. 

Lára àwọn akọni tí ìtàn kò le gbàgbé wọn, tí àwọn ọ̀mọ̀wé ìṣáájú ti ṣiṣẹ ́lé 
lórí, ni Mọ́remí Àjàṣorò. Bí àpẹẹrẹ, Asante àti Mansah (2025) ṣiṣẹ ́ lórí eré-
oníṣe Mọ́remí ti Duro Ladipo gbé jáde. Wọ́n rí i gẹ́gẹ́ bí ọ̀nà láti ṣe ìgbejusísájú 
fún agbára obìnrin láti dá nǹkan ṣe gẹ́gẹ́ bí olórí tó lójú-ìwòye ọgbọ́n, àti akọni 
tó mú àtúnṣe bá ètò àwùjọ Yorùbá. Nípa lílo tíọ́rì ìṣègbe-fábo wòye ìse ̀le ̀ àwùjò  
ge ́ge ́ bi ó tí ṣe hàn nínú eré-oníṣe.  Mọ́remí yí àwọn ìtàn àbáláyé padà nípa fífi 
hàn pé àwọn obìnrin ní ìmọ̀, agbára ajẹmo ́ ẹ̀mí àìrí, àti ti òṣèlú. Pàápàá jù lọ, 
èyí hàn nípasẹ̀ ọgbọ́n rẹ̀ láti rìn wọ àárín àwọn ọ̀tá àti mímú tí ó mú Olúogbo, 
ọmọ rẹ̀ kan ṣoṣo, rúbọ láti mú ẹ̀jẹ́ rẹ̀ fún òrìṣà odò Ẹs̀ìmirìn ṣẹ (Asante & 
Mansah, 2025, o.i 2–3). 

A kò lè sọ̀rọ̀ nípa àwọn akọnibìnrin ní orílẹ̀-èdè Nàìjíríà láì mẹ́nubà 
Olúfúnmiláyọ̀ Ransome-Kútì gẹ́gẹ́ bí ọ̀kan pàtàkì lára àwọn akọnibìnrin tó jà 
fún ẹ̀tọ́ àwọn obìnrin, tí ó sì lòdì sí ìrẹ́nijẹ àti ìmúnisìn láwùjọ Yorùbá, pàápàá 
ní ilẹ̀ Ẹg̀bá. Gẹ́gẹ́ bí Johnson-Odim àti Mba (1997) ṣe tọ́ka sí, Ransome-Kútì lo 
ẹgbẹ́ àwọn obìnrin Ẹ̀gbá (Abeokuta Women's Union) láti jà fún ẹ̀tọ́ ọrọ̀-ajé àti ti 
òṣèlú. Kì í ṣe àwọn obìnrin olówó nìkan ni Fúnmiláyọ̀ Ransome-Kútì jà fún; ó 
dábòbò àwọn olójà àti àwọn tálákà náà lórí ọ̀rọ̀ owó-orí tí kò bójú mu. 

Chuku (2020) tẹnu mọ́ ọn pé ìgbòkègbodò àti ìlàkà Ransome-Kútì láti jẹ́ 
kí àwọn obìnrin ó jábọ́ lọ́wọ́ àwọn arẹ́nijẹ tí ó ń tẹ obìnrin lórí ba jẹ́ ìwà akin 
gbáà. Nípa bẹ́ẹ̀, fíìmù náà, Funmilayo Ransome-Kuti, gbé àwọn kókó ìtàn gidi 
yìí yọ láti sọ nípa akọnibìnrin yìí gẹ́gẹ́ bí ẹni tí ó gbójú gangan sí àwọn 
amúnisìn tí wọ́n tẹ obìnrin mọ́ ẹrẹ̀ ní àwùjọ. 

Bí a bá fi ojú tíọ́rì ìṣègbe-fábo ti àwọn onímọ̀ Mákìsì (Marxist Feminist 
Theory) wo akìtìyan Fúnmiláyọ̀ Ransome-Kútì yìí, a ó rí i pé ojú opó kan náà ni 
àwọn onímọ̀ yìí pẹ̀lú Lawuyi (2021) ń tọ̀; èyí náà ni bí ìjìjagbara fún àwọn 
obìnrin lọ́wọ́ ìmúnisìn, bíi rírẹ́nijẹ, ríré ọjà lórí àwọn obìnrin ọlo ́jà, títẹ àwọn 
obìnrin me ́re ̀, tàbí fífí àwọn obìnrin sí ipò ẹnìkejì nínú àwọn ètò àwùjọ. Èyí wa 
jẹ́ kí a mọ̀ pé títẹ obìnrin mọ́lẹ̀ kì í ṣe nípá ètò òwò-orí tàbí ọrọ̀-ajé nìkan. Èwẹ̀, 
àwọn onímọ̀ yìí tún gbà pé kí obìnrin ó tó le ja àjàbọ́ nínú ètò ìmúnisìn tàbí 
ìrẹ́nijẹ, wọ́n ní láti ní àwọn aṣojú ní gbogbo àgbọn tí wọ́n bá ti ń jíròrò lórí 
ohun tí ó bá jẹ mọ́ ti obìnrin. 

 
Fíìmù Àgbéléwò Yorùbá 

Fíìmù Yorùbá jẹ́ irúfẹ́ iṣẹ́-ọnà tí ó ń ṣe àpèjúwe bí àwùjọ ṣe rí. Gbogbo 
àwọn ohun tí ó ń ṣẹlẹ̀ ní àwùjọ ni ó máa ń hàn nínú fíìmù àgbéléwò Yorùbá. 
Ònirúurú akòrí tó jẹ́ mọ́ ìṣẹl̀ẹ̀ àwùjọ ni àwọn akọ-fíìmù Yorùbá máa ń gbé iṣẹ ́
wọn lé lórí. Ó le jẹ́ lórí ètò ẹbí, ìṣèlú, ìrẹ́nijẹ, ẹ̀san, ìfẹ́, mọ̀lẹ́bí, àti bẹ́ẹ̀ bẹ́ẹ̀ lọ. 
Wọ́n le ṣe àgbékalẹ̀ èyí ní ìlànà àtìjọ́ tí yóò máa jẹ́ eré abúlé, tàbí ní ìlànà 
ìgbàlòdé tí yóò máa tọ́ka sí ìṣẹ̀lẹ̀ ọ̀dọ́ òní tí ó ń fi ìwà àwọn ọ̀dọ́ àwùjọ hàn. 
Nítorí náà, fíìmù Yorùbá, gẹ́gẹ́ bí àwọn ẹ̀yà lítírésọ̀ yòókù náà, jẹ́ ìwògbé tí a fí 

ń wọn bí àwùjọ ṣe rí. Fíìmù Yorùbá tún máa ń ṣe àgbékalẹ̀ ìtàn àtìjọ́ nípasẹ̀ ojú-
wòye tuntun. 

Ọp̀ọ̀ àwọn ọ̀mọ̀ràn ìṣáájú ni wọ́n ti ṣiṣẹ́ lórí fíìmù àgbéléwò Yorùbá 
lólọ́kan-jọ̀kan. Lára wọn ni Akinsola àti Osundiran (2025), tí wọ́n ṣàyẹ̀wò lórí bí 
àwọn sinimá Yorùbá òde-òní ṣe ń ṣàfi hàn àmúlùmálà àṣà àti sísọ àṣà dọ̀tun. 
Wọ́n tún wo bí àwọn olùgbé-sinimá-jáde ṣe ń wá ọ̀nà tí yóò gbà jẹ́ ìtẹ́wọ́gbà 
lágbàáyé. Nípa ṣísàyẹ̀wò àwọn sinimá akọni mẹ́rin (Jagunjagun, Anikulapo, 
Agesinkole, àti Elesin-Oba), wọ́n rí i pé àwọn ohun àṣà tó ṣeé fojú rí (bíi kíkọ 
ilé, aṣọ wíwọ̀, ohun-ìjà) àti àwọn tí kò ṣeé fojú rí (bíi èdè, fídárayá, àwọn iye 
ìwà rere) ni a sábà ń mú mọ́ àwọn àṣà àwùjọ mìíràn. Sesan (2025) ṣàyẹ̀wò bí 
èdè àti àṣà Yorùbá ṣe ń tún padà bú yọ nínú sinimá orílẹ̀-èdè Nàìjíríà òde-òní. 
Ó jiyàn pé àwọn sinimá bíi Ayinla, Anikulapo, àti Jagun Jagun ti padà sí lílo èdè 
àbáláyé nípasè yíyẹra fún àmúlùmálà èdè tó ti di báràkú fún àwọn fíìmù 
àgbéléwò Yorùbá láti ọdún 1990 wá. Nípa ṣíṣe eyí, wọ́n tún àwọn ẹwà, ẹ̀kọ́, àti 
àṣà tí ó wà nínú àwọn òwe, àṣàyàn ọ̀rọ̀, àti àwọn ìwòye mìíràn ti èdè gbé ró 
(Sesan, 2025, o.i. 227). 

Haynes (2016) sọ pé àwọn fíìmù lórí ìtàn ìgbésí-ayé ẹni (biopics) máa ń 
tún ìmọ̀ àti ìmòye àwùjọ kọ́ nípa títẹnu mọ́ àwọn akọni tí a kò gbọ́dọ̀ gbàgbé 
nípasẹ̀ iṣẹ́ takuntakun tí wọ́n gbé ayé ṣe. Fíìmù Funmilayo Ransome-Kuti lo 
àwòrán, ohùn, àti èdè láti gbé àwọn èrò ètò ọrọ̀-ajé àti àwùjọ yọ, níbi tí a ti rí 
bí ìṣòro owó-orí ṣe di ohun-èlo ìninilára tí àwọn aláṣẹ amúnisìn fi ń pọ́n àwọn 
obìnrin lójú. 

Tíọ́rì Ìṣègbèfábó ti àwọn Onímàkísì (Marxist Feminism) gbàgbọ́ pé 
ìnilára obìnrin kò wáyé nítorí pé wọ́n jẹ́ obìnrin nìkan, ṣùgbọ́n nítorí ètò ọrọ̀-
ajé ajẹgàba lórí tálákà tí àwọn amúnisìn gbé kalẹ̀, èyí tí ó sọ iṣẹ́ obìnrin di 
asán. Gẹ́gẹ́ bí Federici (2021) ṣe sọ, tálákà àti obìnrin ni wọ́n máa ń pọ́n lójú jù 
lọ nígbà tí ètò ọrọ̀-ajé bá dojú-dé tàbí tí owó-orí bá pọ̀ jù. Nínú fíìmù náà, àwọn 
obìnrin Ẹg̀bá kó ara wọn jọ láti jà fún àjàgbara lọ́wọ́ ìjọba anìnìlára; wọ́n gbe 
ọjà tí wọ́n fi ẹ̀hónú ìta gbangba hàn láti lòdì sí owó-orí. Ìwà akin yìí fi hàn pé 
àwọn obìnrin náà kò jálé láti faramọ́ ojú tàbí ipò tí àwọn ènìyàn àwùjọ kà wọ́n 
sí láti gba ara wọn lọ́wọ́ àwọn ọba tí ó ń ṣiṣẹ́ fún ìjọba amúnisìn. 

Àkíyèsí fi hàn pé bí ó tilẹ̀ jẹ́ pé ọ̀pọ̀ àwọn ọ̀mọ̀wé ìṣáájú ni wọ́n ti ṣiṣẹ́ lórí 
ìjìjagbara àwọn obìnrin lọ́wọ́ àwọn ìjọba amúnisìn, ṣùgbọ́n a kò tíì rí iṣẹ́ kan 
pàtó tí ó wálẹ̀ kan gbòǹgbò lórí bí fíìmù àgbéléwò Yorùbá ṣe ń lo tíọ́rì Marxist 
Feminism pàtó láti ṣe àyẹ̀wò akìtìyan akọnibìnrin Fúnmiláyọ̀ Ransome-Kútì lórí 
ìjìjagbara àwọn obìnrin Ẹ̀gbá lọ́wọ́ àwọn amúnisìn àti arẹ́nijẹ tí ó tẹ ẹ̀tọ́ àwọn 
obìnrin mọ́lẹ̀. Àlàfo yìí gangan ni ìwádìí yìí fẹ́ dì nípasẹ̀ ṣíṣe àyẹ̀wò akìtìyan 
akọnibìnrin Fúnmiláyọ̀ Ransome-Kútì láti tako owó-orí, ìṣòro amúnisìn, àti ìjà 
àwọn obìnrin Ẹ̀gbá pẹ̀lú ìwòye tíọ́rì ìṣègbè-fábo ti àwọn onímọ̀ Marxist. 

 
Ìbáṣepọ̀ láàárín Ìṣègbèfábó àti Ètò Ọrọ̀-ajé  

Tíọ́rì Ìṣègbèfábó ti àwọn onímọ̀ Marxist (Marxist Feminism) fìdí rẹ̀ múlẹ̀ 
pé a kò le sọ̀rọ̀ nípa ìninilára àwọn obìnrin láì mẹ́nubà ètò ọrọ̀-ajé amúnisìn àti 
ìjẹgàba àwọn olówó-oníwòó aládàánì (capitalist accumulation). Gẹ́gẹ́ bí 
Federici (2021) ṣe tẹnu mọ́ ọn, iṣẹ ́tí obìnrin ń ṣe nínú ilé gẹ́gẹ́ bí ìtọ́jú-ilé àti 
ìmúgbòòrò mọ̀lẹ́bí (reproductive labor) kò kéré rárá; bí ó tilẹ̀ jẹ́ bẹ́ẹ̀, ọ̀pọpọ̀ 
àwùjọ ni ó máa ń fojú tẹ́mbẹ́lú irúfẹ́ iṣẹ ́yí, tí wọ́n sì ń sọ ọ́ di ohun asán nínú 
ètò ọrọ̀-ajé. Ìwádìí fi hàn pé ìnilára obìnrin kì í ṣe ọ̀rọ̀ nípa ìyàtọ̀ takọ-tabo 
lásán nínú àṣà, ṣùgbọ́n ó jẹ́ ọ̀nà tí ètò ọrọ̀-ajé olówó-oníwòó ń gbà láti rí agbára 
iṣẹ́ ọ̀pọ̀ tàálà lówó pọ́ọ́kú nípa títẹmọ́lẹ̀ àwọn ẹni tí kò ní ohunmúṣọrọ̀ lọ́wọ́. 
Bhattacharya (2017) ṣàlàyé pé ètò ọrọ̀-ajé amúnisìn gbé ìlànà "owó-orí" tí ń 
rẹni mọ́lẹ̀ kalẹ̀ láti fún obìnrin lọ́rùn, gẹ́gẹ́ bí a ṣe rí i nínú ìgbésí ayé gidi àti 

nínú fíìmù tó sọ nípa akìtìyan Olúfúnmiláyọ̀ Ransome-Kútì. Nínú fíìmù náà 
(Funmilayo Ransome-Kuti), a rí i pé ìjọba amúnisìn ń gba owó-orí lọ́wọ́ àwọn 
obìnrin ọjà láìpèsè ààyè iṣẹ ́tó tọ́, ètò ọrọ̀-ajé tó rọorùn, tàbí ààbò kankan fún 
wọn. Èyí ṣe rẹ́gí pẹ̀lú èrò tíọ́rì Marxist pé ètò ọrọ̀-ajé amúnisìn n lo obìnrin 
gẹ́gẹ́ bí ẹni tí ń pèsè ọrọ̀ gidi fún ìpínlẹ̀ amúnisìn nípasẹ̀ agbára iṣẹ́ rẹ̀, ṣùgbọ́n 
tí a tì mọ́ra kúrò nínú nini ẹ̀tọ́ sí èrè iṣẹ ́ rẹ̀ tàbí aṣojú òṣèlú. Ìgbésẹ̀ àwọn 
obìnrin Ẹ̀gbá láti kọjú ìjà sí owó-orí yìí fi hàn gbangba pé ìjà fún ẹ̀tọ́ obìnrin 
(feminist struggle) kò lè yè mọ́, bẹ́ẹ̀ ni kò le yà kúrò nínú ìjà fún ìdájọ́ òdodo 
nínú ètò ọrọ̀-ajé àti lílòdì sí ìmúnisìn. 

Ìdàgbàsókè òde-òní nínú èrò Marxist Feminism fi hàn pé iṣẹ́ obìnrin ní 
ọjà àti nínú ilé jẹ́ kókó kan náà nínú ìyípadà àwùjọ. Ferguson (2019) tọ́ka sí i 
pé àìka iṣẹ́ obìnrin sí gẹ́gẹ́ bí "iṣẹ́ gidi" nípa ti ọrọ̀-ajé ń mú kí ìnilára náà túbọ̀ 
jinlẹ̀ sí i ní sànmánì yìí. Nítorí náà, ìwádìí lórí akitiyan àwọn akọni-obìnrin bíi 
Ransome-Kuti jẹ́ àpẹẹrẹ rere láti fi hàn pé ìṣègbèfábó nínú ètò ọrọ̀-ajé ní láti 
wo bí a ṣe lè dá iṣẹ́ obìnrin mọ̀ gẹ́gẹ́ bí iṣẹ ́tó ní iye, tí ó sì yẹ fún èrè tó dára 
lábẹ́ òfin àti ètò ìṣèlú. 

 
Àwọn Akọni-Ọkùnrin nílè  Yorùbá (Yoruba Heroes) 

Nínú lítíréṣọ ̀Yorùbá, akíkanjú ọkùnrin sábà máa ń jẹ́ ẹni tó ní ogun, tàbí 
ìmọ̀-ìjìnlẹ̀. Àwọn ìwádìí tuntun lórí àwọn akíkanjú bíi Moremi (tí ó jẹ́ akíkanjú 
tó lo ọpọlọ) àti àwọn jagunjagun ìgbàanì n tẹnu mọ́ iṣẹ́ takuntakun tí wọ́n ṣe 
láti gba ìlú wọn là. Gẹ́gẹ́ bí Adéoyè (1985) ṣe tọ́ka sí i, akíkanjú Yorùbá kì í ṣe 
ajagun lásán, ṣùgbọ́n ẹni tó ní "ìwà-pẹ̀lẹ́" àti "ẹni-rere". Lóde-òní, àwọn onímọ̀ 
tún ń wo àwọn akíkanjú nínú orin àti sinimá Yorùbá. Fún àpẹẹrẹ, nínú ìtúpalẹ̀ 
orin fújà tàbí ewì, a ń rí àwọn olórin tó lo ohùn wọn láti sọ̀rọ̀ lòdì sí ìjọba tàbí 
láti gbé àṣà ga gẹ́gẹ́ bí akíkanjú. Èyí fi hàn, gẹ́gẹ́ bí èrò Olájubù (2003), pé 
nínú èrò Yorùbá, akíkanjú ni ẹni tó bá lè lo ẹ̀bùn rẹ̀ láti gbe orúkọ ilẹ̀ baba rẹ̀ 
ga tàbí láti dáàbò bò ó lọ́wọ́ ìparun. 

 
Àwọn Akonibìnrin Yorùbá  

Àwọn ìwé tuntun lórí akíkanjú obìnrin Yorùbá n tẹnu mọ́ bí wọ́n ṣe lo 
agbára ẹgbẹ́ àti ọpọlọ láti jagun. Àpẹẹrẹ tó ṣe re ́gí níbí yìí ni Fúnmiláyo ̀ 
Ransome-Kuti, ẹni tí Johnson-Odim àti Mba (1997) n tọ́ka sí fún "Marxist 
Feminism" ní ilẹ̀ Adúláwo ̀. Àwọn ìwé wọ̀nyí ń fi hàn pé kò ja fún ara rẹ̀ nìkan, 
ṣùgbọ́n ó lo "Abeokuta Women's Union" láti bá ètò àmúnisìn jagun lórí ọ̀rọ̀ 
owó-orí àti ìnilára ètò ọrọ̀-ajé. Lítíréṣọ ̀òde-òní tún ń ṣe àyẹ̀wò àwọn akíkanjú 
obìnrin nínú lítíréṣọ̀ alohùn bíi Ewì àti Ìjálá. Gẹ́gẹ́ bí Oyewùmí (1997) ṣe fìdí rẹ̀ 
múlẹ̀, àwọn obìnrin wọ̀nyí lo ọ̀rọ̀-ẹnu gẹ́gẹ́ bí ohun-ìjà láti ṣàtúnṣe sí àwùjọ. 
Ìtumọ̀ akíkanjú obìnrin Yorùbá ti kúrò ní "aya-ọba" lásán, ó ti di "olùtọ́jú 
àwùjọ" àti "ajagun-fún-ẹ̀tọ́" tí kò bẹ̀rù láti sọ òtítọ́ fún àwọn tó wà ní ipò 
agbára. 
 
Akitiyan Olúfúnmiláyọ̀ Ransome-Kútì gẹ́gẹ́ Akọnibìnrin  

Nínú ìtàn ìjàfòmìnira orílẹ̀-èdè Nàìjíríà, orúkọ Olúfúnmiláyọ̀ Ransome-
Kútì dúró gẹ́gẹ́ bí òpómúléró pàtàkì fún ìyípadà àwùjọ. Gẹ́gẹ́ bí Johnson-Odim 
àti Mba (1997) ṣe fìdí rẹ̀ múlẹ̀ nínú iṣẹ ́wọn. Ransome-Kútì kì í ṣe olùjàfẹ́tọ̀ọ ́
obìnrin lásán; ó jẹ́ oníyípadà tó lo agbára Ìṣọk̀an Ẹgbẹ́ láti tako ìpìlẹ̀ ìjọba 
amúnisìn. Nípa kíkó àwọn obìnrin alákò wé (elites) àti àwọn obìnrin ọjà 
(proletariat) jọ lábẹ́ ẹgbẹ́ "Abeokuta Women's Union" (AWU), ó fi hàn pé 
ìṣọ̀kan ni ohun-èlò tó lágbára jùlọ láti dojú kọ ìnilára.  George (2014) náà sọ pé 
akitiyan Ransome-Kútì kọjá ọ̀ràn owó-orí nìkan; ó jẹ́ ìjà fún àtúntò Agbára Ìṣèlú 
tó fi àwọn obìnrin sí ipò e ̀yìn ní àwùjọ ile ̀ Adúláwo ̀. Ó lo èdè Yorùbá gẹ́gẹ́ bí 

256 

ohun-èlò ìṣọ̀kan, níbi tí ó ti kọ̀ láti sọ èdè Gẹ̀ẹ́sì nínú ìpàdé pẹ̀lú àwọn amúnisìn 
láti fi hàn pé ọlá àti ọgbọ́n èdè abínibí kò kéré sí ti àjòjì. Èyí fi hàn pé 
Ransome-Kútì kì í ṣe aṣáájú nípa iṣẹ ́ nìkan, ṣùgbọ́n ó jẹ́ onímọ̀-ìjìnlẹ̀ 
(intellectual) tó rí i pé ìyípadà gidi bẹ̀rẹ̀ láti inú ìmọ̀ àti ìdánimọ̀ àṣà ẹni. Panata 
(2022) ṣàlàyé pé ogún tí Ransome-Kútì fi sílẹ̀ tún ń nípa nínú ètò ẹ̀kọ́ àti ìṣèlú 
obìnrin ní sẹ́ńtúrì kọkànlélógún yìí. Akitiyan rẹ̀ láti dá "Abeokuta Ladies’ Club" 
sílẹ̀, èyí tí ó padà di ẹgbẹ́ àwọn obìnrin tó lágbára kárí ayé, fìdí rẹ̀ múlẹ̀ pé 
ìyípadà àwùjọ ń béèrè fún ìfaradà tó múnádóko.  

 
Fíìmù gẹ́gẹ ́bí Eré-Oníṣe  

Fíìmù Yorùbá jẹ́ o ̀kan lára e ̀yà eré-oníṣẹ ́ ajẹmó ìgbàlódé tí ó gbáralé 
ìlànà Olóyè Hubert Ògúndé, tí ó sì ti wá di ohun èlò fún ìbánisọ̀rọ̀ láàárín 
àwùjọ nípa ọ̀rọ̀ ìṣèlú, àṣà, ẹ̀sìn, àti ọ̀rọ̀ ajé lónìí. Ọ̀pọ̀ àwọn onímọ̀ ti ṣiṣẹ ́ lórí 
fídíò-àgbéléwò Yorùbá, yálà èyí tí a fi èdè Yorùbá lásá  ṣe tàbí èyí tí a lo èdè 
àmúlùmọ́là fún. Àwọn onímọ̀ wọ̀nyí ti jẹ́ kí á rí i pé fíìmù kì í ṣe fún eré ṣíṣe 
nìkan, ṣùgbọ́n ó jẹ́ ọ̀nà láti gbé àṣà lárugẹ àti láti ṣàríwísí àwùjọ. Lara àwọn iṣẹ ́
tí yóò jẹ́ àte ̀gùn fún ìwádìí yìí ni iṣe ́ Ọlásòpè (2023), ó tọ́ka sí Kunle Afolayan 
gẹ́gẹ́ bí olùdarí kan tí ó tún ń lo ìtàn àtijọ́ láti ṣàríwísí àwùjọ. Fíìmù rẹ̀ bíi 
Aníkúlápó jẹ́ àpẹẹrẹ bí a ṣe ń lo àṣà àti ìtàn-àròsọ láti gbé ọ̀rọ̀ ìyà-ẹni àti ẹ̀san 
jáde. Bákan náà, Tunde Kelani jẹ́ ẹni tí Akínyẹmí (2018) pè ní "Olùṣelo ́jo ̀ àṣà" 
(Cultural Preservationist) nítorí bí ó ṣe ń lo àwọn ìwé-ìtàn Yorùbá láti ṣe fíìmù. 
Iṣẹ́ rẹ̀ bíi Ayìnlá sọ ìtàn akọni olórin kan, èyí tí ó rọ̀ mọ́ iṣẹ ́Austen-Peters lórí 
Funmilayo Ransome-Kuti. Fíìmù Mo Abudu (Ebonylife TV) tún jẹ́ ọ̀kan lára 
àwọn tí Adebayo (2021) mẹ́nu bà pé ó ń gbé agbára obìnrin yọ nínú sinimá. 
Gẹ́gẹ́ bí tíọ́rì Marxist Feminist ṣe fi hàn, àwọn olùgbéjáde bíi Bolanle Austen-
Peters, Kunle Afolayan, àti Tunde Kelani ti di "Cultural Engineers" tí wọ́n ń 
tún ìtàn àwọn akọni wa kọ láti kojú àwọn ìrònú òdì tí amúnisìn ti fi sílẹ̀ nípa 
àṣà wa. 

Nínú iṣẹ́ Johnson-Odim àti Mba (1997), wọ́n fìdí rẹ̀ múlẹ̀ pé ìtàn ìgbésí 
ayé àwọn akọni obìnrin bíi Funmilayo Ransome-Kuti jẹ́ ohun tí ó yẹ kí á gbé 
jáde nínú lítírẹ́ṣọ ̀láti fi hàn pé obìnrin kò kẹ́yìn nínú ìjìjàgbara fún òmìnira. Èyí 
jẹ́ ìpìlẹ̀ pàtàkì fún fíìmù Austen-Peters nítorí ó gbé ìtàn ojú ayé sórí fídíò. 
Bákan náà, Falola (2002) tẹ̀numọ́ ọn pé fíìmù Yorùbá jẹ́ ohun èlò tí ó ń tọ́ka sí 
àwọn ìṣẹl̀ẹ̀ pàtàkì nínú ìtàn orílẹ̀-èdè, èyí tí ó ń jẹ́ kí àwọn ọ̀dọ̀ mọ̀ nípa àwọn 
akọni wọn tí wọ́n ti kọjá lọ. 

Lílo tíọ́rì àti àgbéyẹ̀wò ẹ̀yà eré-oníṣẹ ́tún fara hàn nínú iṣẹ ́Adoga (2015) 
àti Onajin àti Ofoego (2020). Adoga tọ́ka sí i pé fídíò-àgbéléwò Yorùbá ti di ọ̀nà 
tí a gbà ń kojú ìrẹ́jẹ́ àti ìnilára nínú àwùjọ. Ní ìbámu pẹ̀lú èyí, Hajji (2021) àti 
Oyibo (2018) ṣàlàyé pé bí àwọn olùgbéjáde fíìmù ṣe ń lo àwọn ìṣẹl̀ẹ̀ gidi àti 
ìtàn ojú ayé ń ṣèrànwọ́ láti gbé èdè àti àṣà Yorùbá lárugẹ kárí ayé. Gbogbo iṣẹ ́
wọ̀nyí ni wọ́n jẹ́ àtẹ̀gùn fún ìwádìí yìí láti lo tíọ́rì Marxist Feminist láti wo 
akíkanjú Funmilayo Ransome-Kuti nínú fíìmù tí Austen-Peters gbé jáde. Lilo 
fíìmù gẹ́gẹ́ bí ohun-ìjà láti gba ìtàn àtẹnudẹ́nu là kúrò nínú ìgbàgbé ti di kókó 
pàtàkì nínú ìmọ̀ ìṣorí-fíìmù (film studies) ní Áfíríkà. Gẹ́gẹ́ bí Austen-Peters 
(2024) ṣe ṣàfi hàn rẹ̀ nínú fíìmù Funmilayo Ransome-Kuti, sinimá kì í ṣe fún 
ìdárayá nìkan, ṣùgbọ́n ó jẹ́ ọ̀nà láti mú kí ìtàn àwọn akọni wa jẹ́ ohun tí iran ọjọ́ 
iwájú le rí ní kedere. Ìwádìí Adesokan (2021) fìdí rẹ̀ múlẹ̀ pé fíìmù ilẹ̀ Áfíríkà 
òde-òní ń ṣiṣẹ ́gẹ́gẹ́ bí "visual archive" (ibi ìpamo ́ àfojúrí) tí ń gba ìtàn àwọn 
obìnrin tó jà fún òmìnira là kúrò nínú ìtumọ̀ tí kò tọ́ tí àwọn òǹkọ̀tàn amúnisìn 
ti kọ sílẹ̀ tẹ́lẹ̀. 

Althusser (1971) náà tún sọ pé fíìmù jẹ́ ohun-èlò tó lágbára láti tako èrò 
(ideology) tí kò dára tí ìjọba amúnisìn ti gbin sínú ọpọlọ àwùjọ. Gẹ́gẹ́ bí Haynes 

(2016) ṣe ṣàlàyé pé, sinimá ń ṣiṣẹ́ láti tú àṣírí àwọn ètò ìnilára nípa fífi hàn bí 
àwọn akọni bíi Fúnmiláyo ̀ ṣe lo ìmọ̀-ìjìnlẹ̀ àti ìgboyà láti ba ètò amúnisìn jà. Èyí 
fi hàn pé fíìmù kì í ṣe àrokò lásán, ṣùgbọ́n ó jẹ́ "counter-narrative" (ìtàn àtakò) 
tó ń fún àwọn ènìyàn ní agbára láti tún ìtàn tiwọn kọ lọ́nà tó tọ́. Ìdàgbàsókè 
òde-òní nínú ètò fíìmù fi hàn pé ìbáṣepọ̀ láàárín ìtàn àtẹnudẹ́nu àti àwòrán 
fídíò ń mú kí ìmọ̀ àṣà túbọ̀ jinlẹ̀ sí i. Ogunleye (2023) tẹnumọ́ ọn pé fíìmù tó 
dálé ìtàn akọni (biographical films) ń ṣiṣẹ ́ bí ohun-èlò ẹ̀kọ́ (pedagogical tool) 
láti kọ́ àwọn ọ̀dọ́ nípa ìṣọk̀an àti ìjà fún ẹ̀tọ́ ọmọnìyàn. Nípa ṣíṣe àfi hàn àwọn 
ìpèníjà àti ìṣẹǵun Funmilayo Ransome-Kuti nínú  sinimá, Austen-Peters ti lo 
agbára fídíò láti sọ ìtàn àtẹnudẹ́nu di ohun tí kò le kú mọ́, èyí tí ó tún ń ṣiṣẹ ́bí 
ohun-ìjà fún ìyípadà àwùjọ nínú ètò ìṣèlú àti ọrọ̀-ajé wa lónìí. Fún àǹfàní ìwádìí 
yìí, ó ṣe pàtàkì láti mẹ́nu ba àwọn A-gbé-fíìmù-jáde mìíràn tí wọ́n jẹ́ ẹgbẹ́ kan 
náà pẹ̀lú Bọláńlé Austen-Peters nínú kíkọ ìtàn àwọn akọni tàbí ṣíṣe àfi hàn àṣà 
Yorùbá ní ìlànà òde-òní. Àwọn wọ̀nyí ni, Ayọ̀bámi (2022) àti Adébáyọ̀ (2021) pè 
ní "New Nollywood Era" tí wọ́n ń lo ìmọ̀-ẹ̀rọ ìjìnle ̀ àti ìtàn ojú ayé láti ṣe 
ìgbélárugẹ fún lítírẹ́ṣọ̀ Yorùbá. 

 
Ìtàn Ìgbésí Ayé Bọláńlé Austen-Peters  

Bọláńlé Austen-Peters jẹ́ ọ̀kan lára àwọn àgbà òṣèré, olùdarí, àti 
olùgbéjáde sinimá àti eré-oníṣẹ́ ní orílẹ̀-èdè Nàìjíríà. Wọ́n bí i sínú ẹbí 
Emmanuel Abíọ́dún Abíọ́dún, ẹni tí í ṣe amòfin àti  àgbà nínú iṣẹ ́òfin (Senior 
Advocate of Nigeria). Kí ó tó di pé ó bẹ̀rẹ̀ iṣẹ́ sinimá, Austen-Peters kọ́kọ́ kẹ́kọ̀ọ́ 
nípa ìmọ̀ òfin ní Yunifásítì Èkó àti London School of Economics, ó sì ṣiṣẹ ́pẹ̀lú 
àjọ "United Nations" fún ìgbà díẹ̀. Ní ọdún 2003, ó dá "Terra Kulture" sílẹ̀ ní 
ìlú Èkó, èyí tí ó jẹ́ ibùdó fún àṣà, iṣẹ-́ọnà, àti lítírẹ́ṣọ̀ ilẹ̀ Afíríkà. Lẹ́yìn èyí, ó 
dásílẹ̀ "Bolanle Austen-Peters Productions" (BAP) ní ọdún 2013, níbi tí ó ti gbé 
àwọn eré orí-ìtàgé àti sinimá ńláǹlà jáde bíi Saro the Musical, Wakaa the 
Musical, àti Moremi the Musical. Iṣẹ ́ rẹ̀ dálé sísọ ìtàn àwọn akọni ilẹ̀ Aláwọ̀-
dúdú láti gbé àṣà wa lárugẹ kárí ayé. 

Nípa eré Funmilayo Ransome-Kuti, Austen-Peters fẹ́ kí aráyé mọ oóto ́ 
nínú ìtàn akọni-obìnrin yìí tí í ṣe ìyá gbajúmọ̀ olórin nì, Fẹlá Aníkúlápó-Kuti. 
Sinimá yìí ṣe àfi hàn ipa ribiribi tí Funmilayo kó nínú ìjà fún ẹ̀tọ́ obìnrin, ìjà fún 
òmìnira ilẹ̀ Nàìjíríà, àti bí ó ṣe dárí àwọn obìnrin ìlú Abẹ́òkúta láti kọjú ìyà 
owó-orí tí àwọn aláṣẹ ń gbà lọ́wọ́ wọn nígbà náà. Ohun gangan tí ó ru Austen-
Peters sókè láti kọ ìtàn yìí ni láti ṣàtúnṣe sí bí àwọn ènìyàn ṣe ń wo Funmilayo 
gẹ́gẹ́ bí "ìyá Fẹlá" nìkan. Ó rí i pé ìtàn rẹ̀ kọjá bẹ́ẹ̀, ó sì yẹ kí ìran tó ń bọ̀ mọ̀ pé 
Funmilayo Ransome-Kuti jẹ́ akọni-obìnrin tí ó kọ́kọ́ wa mọ́tò ní Nàìjíríà, tí ó sì 
fi tọkàntọkàn ja fún ìdájọ́ òdodo àti ìgbéga àwọn tálákà. 

 
Ìṣọníṣókí fíìmù Olúfúnmiláyo ̀  Rasome-kútì  

Fíìmù náà bẹ̀rẹ̀ nípa fífi Frances Abigail Olufunmilayo Thomas hàn gẹ́gẹ́ 
bí ọ̀dọ́mọbinrin tó ni ìgboyà àti ìmọ̀. Ó jẹ́ obìnrin àkọ́kọ́ tó kàwé ní ilé-ẹ̀kọ́ 
girama ti Abẹ́òkúta (Abeokuta Grammar School), èyí tí ó ṣí ọ̀nà fún un láti rí 
ìyàtọ̀ láàárín àṣà ilẹ̀ rẹ̀ àti ti àwọn amúnisìn. Ìran yìí fi hàn pé kódà ní ọ̀dọ́ rẹ̀, ó 
ti kọ̀ láti jẹ́ ẹrú fún orúkọ àjòjì, ó sì yan láti jẹ́ "Olufunmilayo" ge ́ge ́ bí ìṣàmì 
ìdámò  àṣà Yorùbá. 

Bákan náà, fíìmù náà ṣàfi hàn ìgbéyàwó rẹ̀ pẹ̀lú Reverend Israel 
Oludotun Ransome-Kuti. Èyí kì í ṣe ìfẹ́ lásán, ṣùgbọ́n ó jẹ́ ìparapọ̀ ọpọlọ méjì tó 
fẹ́ yí àwùjọ padà. Israel fún Funmilayo ní ààyè láti kọ́ àwọn ènìyàn, èyí sì ni ó 
bí "Abeokuta Ladies’ Club." Ní ìbẹ̀rẹ̀ yìí, ẹgbẹ́ náà dálé orí àwọn alákò wé, 
àwọn obìnrin ọlọ́rọ̀ ní iṣẹ́-ọwọ́ àti ìwà ọmọlúàbí, ṣùgbọ́n, èyí kò te ́ Fúnmiláyo ̀ 

lọ́rùn nítorí ó rí i pé àwọn obìnrin tí wo ́n kì í ṣe alákò wé tàbí ọló ro ̀  ń jìyà. Èyí ló 
je ́ kí ó pa ẹgb ́ e àwọn obìnrin alákòwé àti ọlo ́ro ̀ yìí pọ mo ́ àwọn obìnrin ọlo ́jà. 

Bí fíìmù náà ṣe ń tẹ̀síwájú, a rí bí Funmilayo ṣe bẹ̀rẹ̀ sí ní kọ́ àwọn 
obìnrin ọjà ní ìwé kíkà àti kíkọ. Èyí ni àkókò tí ó sọ "Abeokuta Ladies’ Club" di 
Abeokuta Women's Union (AWU) láti kóra gbogbo obìnrin jọ láìwo ipò wọn ní 
àwùjọ. Ó kojú ìjọba amúnisìn (British) àti Aláké (Sir Ladapo Ademola II) lórí 
ọ̀ro ̀ owó-orí (taxation) tó ń fìyà jẹ obìnrin. Ìran yìí ṣàfi hàn bí Funmilayo ṣe lo 
èdè Yorùbá gẹ́gẹ́ bí ohun-ìjà àtakò láti sọ fún àwọn amúnisìn pé àwọn obìnrin 
kò ní san owó-orí mọ́ láìjẹ́ pé wọ́n ní ààyè nínú ìjọba. 

Ní ìparí fíìmù náà, Olúfúnmiláyo ̀ kó gbogbo àwọn obìnrin E ̀gbá sòdí wo ́n 
fi e ̀hónú ìtangbangba hàn fún ọ̀pọ̀lọpọ̀ ọjọ́. Pẹ̀lú orin, ijó, àti ìṣọk̀an, wọ́n fi hàn 
pé agbára tálákà pọ̀ ju ti amúnisìn lọ.  Aláké pàṣẹ pé kí wo ́n ó fi òro gbé àwọn 
obìnrin náà, kí wọn ó fìyà jẹwó n. Ìjà be ́ síle ̀, àwọn arúgbó rìn ní ìhòhò ní ààfin 
Aláké, wọn kò kúrò ní ààfin Aláké títí tí wo ́n fi jẹrí, tí wo ́n sì lé ọba kúrò lórí 
àpèré oyè.  Ìṣẹ́gun dé nígbà tí Aláké kúrò lórí ìtẹ́ fún ìgbà díẹ̀ nítorí kò lè kojú 
agbára àwọn obìnrin náà mọ́. Èyí mú kí ìjọba fagilé owó-orí tí wọ́n gbé lé àwọn 
obìnrin. 
Fíìmù náà parí nípa fífi hàn Funmilayo ní ọjọ́ ogbó rẹ̀ (tí ìyàwó Fẹlá gangan 
kópa rẹ̀), níbi tí ó ti ń sọ ìtàn náà fún iran tó tẹ̀lé e. Ó fi hàn pé bí ó tilẹ̀ jẹ́ pé ó 
ti darúgbó, iná ìjàngbara tó tàn sílẹ̀ kò lè kú láé. Fíìmù náà fìdí rẹ̀ múlẹ̀ pé 
Funmilayo Ransome-Kuti ni "Ekun ìlú Abẹ́òkúta" tó fi hàn pé ìṣọk̀an obìnrin le 
wo òkè ìnilára palẹ̀. 
 
Ìtàn Ìgbésí Ayé Olúfúnmiláyò  Rasonm-kútì 

Nínú ìtàn ilẹ̀ Nàìjíríà, ọ̀pọ̀lọpọ̀ àwọn òpìtàn ti tẹnu mọ́ ọn pé 
Olúfúnmiláyọ̀ Ransome-Kútì kì í ṣe olùkọ́ tàbí aya olórin lásán, ṣùgbọ́n akọni tí 
ó gbé ìpìlẹ̀ ìjà fún ẹ̀tọ́ ọmọnìyàn ró. Àwọn onímọ̀ bíi Johnson-Odim àti Mba 
(1997) ṣàlàyé pé ìgbésí ayé rẹ̀ jẹ́ àpẹẹrẹ bí ẹ̀kọ́ gidi ṣe lè sọ ènìyàn di ọ̀tẹ̀ lójú 
ìnilára. Wọ́n fi hàn pé láti ìgbà èwe rẹ̀ ni Abíọ́dún (orúkọ rẹ̀ kan) ti fi hàn pé 
òun kì í ṣe ẹni tí a lè tẹ̀ lórí ba, èyí sì ni ó ràn án lọ́wọ́ láti di obìnrin àkọ́kọ́ tí 
yóò kàwé ní ilé-ẹ̀kọ́ gíga Abeokuta Grammar School, tó sì tún jẹ́ alákòóso nínú 
ọ̀pọ̀lọpọ̀ ẹgbẹ́ òṣèlú. 

 Akitiyan rẹ̀ (Activism) jẹ́ kókó pàtàkì nínú ìtàn orílẹ̀-èdè yìí nítorí bí ó ṣe 
lo agbára "Ìṣọ̀kan Ẹgbẹ́" (Collective Action) láti dojú kọ ìjọba amúnisìn. Gẹ́gẹ́ 
bí àwọn òpìtàn ṣe kọ sílẹ̀, Olúfúnmiláyọ̀ ṣe ohun tí ó ṣòro nígbà náà nípa sísọ 
ẹgbẹ́ àwọn obìnrin "aláko ̀wé" (elite) di ẹgbẹ́ gbogbo obìnrin pátápátá 
(Abeokuta Women’s Union). Èyí jẹ́ ká rí i pé ó mọ̀ pé láìsí àwọn obìnrin ọjà tí 
wọ́n jẹ́ me ̀kúnnù, ìjà fún òmìnira kò lè ṣe é jà. Ìjà rẹ̀ lòdì sí owó-orí tí Aláké àti 
àwọn Gẹ̀ẹ́sì ń gba lọ́wọ́ obìnrin jẹ́ àpẹẹrẹ tàbí àwòrán fún tíọ́rì Marxist 
Feminism, níbi tí ọ̀rọ̀-ajé ti di ohun-ìjà fún ìtúsílẹ̀ ará lú. 

Nípa ti iṣẹ ́òṣèlú rẹ̀, àwọn ìwé ìtàn fi hàn pé Olúfúnmiláyọ̀ Ransome-Kútì 
jẹ́ ọ̀kan lára àwọn tí ó lọ sí ìlú London láti tọrọ òmìnira fún ilẹ̀ Nàìjíríà lọ́wọ́ 
ìjọba Gẹ̀ẹ́sì. Ó jẹ́ obìnrin kan ṣoṣo nínú àwọn aṣojú ẹgbẹ́ òṣèlú NCNC ní ọdún 
1947. Àwọn òpìtàn tẹnu mọ́ ọn pé kì í ṣe pé ó ń jà fún ẹ̀tọ́ obìnrin nìkan, ó tún 
ń jà fún òmìnira gbogbo adúláwọ̀ (Pan-Africanism). Èyí fi hàn nínú bí ó ṣe bá 
àwọn olórí orílẹ̀-èdè bíi Kwame Nkrumah ti Ghana àti àwọn alákòóso ní orílẹ̀-
èdè China àti Russia sọ̀rọ̀ nígbà náà, láti lè rí i pé ètò ìjọba tó dára fún tálákà 
fẹsẹ̀ múlẹ̀ ní Africa. 

Lónìí, ogún (Legacy) tí Olúfúnmiláyọ̀ fi lélẹ̀ tún ń jẹyọ nínú àwọn iṣẹ-́ọ̀nà 
lítíréṣo ̀ bíi fíìmù, orin, àti ìwé-ìròyìn. Fíìmù Funmilayo Ransome-Kuti tí Bolanle 
Austen-Peters darí ní ọdún 2024 jẹ́ ọ̀nà tuntun tí àwọn òpìtàn ń gbà sọ ìtàn rẹ̀ 
fún ìran ọjọ́ iwájú. Ogún rẹ̀ kò mọ sí orúkọ ọmọ rẹ̀ Fela Anikulapo-Kuti nìkan, 



Taofiq Sa’adu, Raphaem A. Adesuyan, Funmilayo T. Àjàyí, Ìfoju tíọ́rì ìṣègbèfábó  

ṣùgbọ́n ó wà nínú agbára tí àwọn obìnrin Nàìjíríà lónìí ń lò láti béèrè fún ẹ̀tọ́ 
wọn nínú ìṣèlú àti ètò ọrọ̀-ajé. Gẹ́gẹ́ bí Mba (1982) ṣe sọ nínú ìwádìí rẹ̀, 
Olúfúnmiláyọ̀ jẹ́ "Ìyá Ìran Nàìjíríà" (Mother of the Nation) nítorí pé ó fi hàn pé 
obìnrin jẹ́ aagbọn pàtàkì nínú ìkọ́nilẹ́kọ̀ọ́ àti ìyípadà àwùjọ. 

 
Lílo Irinṣe ́ Ìṣègbèfábo Onímáàkìsì (Maxist Feminism) fún Ìtúpalẹ̀ 
Akitiyan Funmilayo Ransome-Kuti  

Lílo tíọ́rì Marxist Feminism láti wo akitiyan Funmilayo Ransome-Kuti 
nínú fíìmù tí Bolanle Austen-Peters ṣe jẹ́ ká rí i pé ìjà rẹ̀ kọjá ọ̀ro ̀ ẹ̀tọ́ obìnrin 
lásán, ó jẹ́ ìjà sí ètò ọrọ̀-ajé amúnisìn tó ń jẹ tálákà lójú. Gẹ́gẹ́ bí tíọ́rì yìí ṣe fìdí 
rẹ̀ múlẹ̀, ìnilára obìnrin àti ètò ìjẹgàba owó (Capitalism) jẹ́ mọ̀lẹ́bí. Nínú fíìmù 
náà, a rí i pé Funmilayo kò wo ẹ̀tọ́ ìbò (suffrage) gẹ́gẹ́ bí ojútùú kan ṣoṣo, 
ṣùgbọ́n ó kojú ètò owó-orí (taxation) tó ń fún àwọn obìnrin ọjà lọ́rùn. Èyí fi hàn 
pé ó mọ̀ pé láìsí "Economic Redistribution" (Àtúntò ètò ọro ̀-ajé), obìnrin kò le 
ní òmìnira tòótọ́ lábẹ́ ìjọba tó ń lo iṣẹ-́ọwọ́ tálákà láti kówó jọ fún àwọn 
amúnisìn. 

 
Ìṣọ̀kan Ẹgbẹ́  

Nípa lílo èrò Ìṣọ̀kan Ẹgbẹ́ (Class Solidarity) èyí tó je ́ o ̀kan pàtàkì lára 
irinṣẹe àwọn onítío ́rì maxist feminism, tó mú kí ìyàtọ̀ tó wà láàárín àwọn 
olókowò-are ́nijẹ (bourgeoisie) àti àwọn aláìní (proletariat) di ohun àtijọ́. Ó tẹnu 
mọ́ ọn pé iṣẹ́ tí obìnrin ń ṣe nínú ilé àti lọ́jà jẹ́ iṣẹ́ tó ń gbé ọrọ̀-ajé ìlú ró, 
ṣùgbọ́n tí ìjọba amúnisìn ń sọ di asán nípa sísọ ọ́ di iṣẹ́ "ọ̀fẹ́" tàbí èyí tí kò lẹ́mìí 
nínú. Ìgbésẹ̀ rẹ̀ láti kọjú ìjà sí Aláké àti àwọn òṣìṣẹ ́amúnisìn fi hàn pé ó rí i pé 
"Patriarchy" (ìjẹgàba ọkùnrin) àti "Capitalism" ń ṣiṣẹ́ pọ̀ láti tẹ obinrin lórí, 
nítorí náà, ìjà fún òmìnira gbọ́dọ̀ bẹ̀rẹ̀ láti ibi dídá ètò ọrọ̀-ajé tó gún régé sílẹ̀. 

 Fíìmù náà lo àwòrán àti ìṣe láti fi hàn pé Funmilayo Ransome-Kuti lo 
ìmọ̀-ìjìnlẹ̀ "Social Reproduction Theory" láti ba ètò ìnilára jẹ́. Gẹ́gẹ́ bí Althusser 
ṣe sọ lórí "Ideological State Apparatus," ìjọba amúnisìn lo òfin àti owó-orí láti 
gbin ẹ̀rù sínú ọpọlọ àwọn ènìyàn, ṣùgbọ́n Funmilayo lo ẹgbẹ́ AWU (Abeokuta 
Women's Union) gẹ́gẹ́ bí ohun-ìjà àtakò. Àtúpalẹ̀ yìí fìdí rẹ̀ múlẹ̀ pé ogún tí 
Funmilayo fi sílẹ̀ nínú fíìmù náà kì í ṣe fún ìtàn nìkan, ṣùgbọ́n ó jẹ́ ìkìlọ̀ àti 
àpẹẹrẹ fún iran òde-òní pé ìjàngbara kankan kò le múnádóko láìjẹ́ pé a wo bí 
ẹrù ọrọ̀-ajé ṣe rọ̀ mọ́ ìnilára obìnrin láwùjọ. 

 
 Agbára àti Ọrọ̀  

Agbára o ̀rò  náà tún j e o ̀kan pàtàkì lára irinṣe ́ awon maxist feminism, 
àwọn obìnrin lo orin àti ewì láti ṣàlàyé bí ètò àmúnisìn ṣe ń ba àṣà àti ọrọ̀-ajé 
wọn jẹ́. Èyí jẹ́ ohun-èlò láti jí àwọn ará ìlú lójú (consciousness raising) kí wọ́n 
lè mọ̀ pé ìnilára náà kò tọ́. Díe ̀ lára àwọn orin tí àwọn obìnrin lò ge ́ge ́bi èrònjà 
ìfe ̀hónúhàn àti ìmúsagbára nínú fíìmù olúfúnmiláyo ̀ rasome-kuti nìwo ̀nyí: 

 
Agbára Ọ̀pọ̀ ènìyàn láti Tako Ìninilára Ètò Ọrọ̀-Ajé  

ílé: Níbolawà 
Ègbè: Awà lójúde Aláké 
Lílé: Kòní rẹ wá o 
Ègbè: Àwa yóò jagun mólú 

Lábẹ́ tíọ́rì ìṣègbèfábo tí àwọn onímáàsì, ìyípadà àwùjọ kò le wáyé láìsí pé àwọn 
tálákà àti àwọn tí wo ́n ń rẹ́jẹ kó ara wọn jọ pọ̀ gẹ́gẹ́ bí ẹgbẹ́ kan tó ní èrò kan 
náà. Àgbékale ̀ orin òkè yìí ń fi e ̀mí ìṣọk̀an tó wà láàrin àwọn obìnrin yọ. Wiwà 
ní "Òjúde Aláké" kò kàn jẹ́ wíwà níbẹ̀ lásán, ṣùgbo ́n láti ja àjàmólú. Àyọlò yìí 

"Àwa yóò jagun mólú" fi hàn pé àwọn obìnrin Ẹ̀gbá ti kọ ipò ìte ̀me ́re ̀ sílẹ̀, wọ́n 
sì ti ṣetán láti jàjàgba láti gba ara wọn lọ́wọ́ ètò ọrọ̀-ajé owó-orí amúnisìn. 
 
Idènà sí Ajẹgàba Olówó-Orí àti Amúnisìn  

Lílé: Ó ní kásanwó / Kásanwó orí 
Ègbè: Ó tó gẹ́ 
Lílé: Àwa yóò gbadé / Lórí Aláké 

Abala yìí fi èrò Federici (2021) àti Bhattacharya (2017) hàn pé ètò owó-orí 
amúnisìn jẹ́ ọ̀nà láti ni àwọn obìnrin lára. Gbólóhùn náà "Ó tó gẹ́" túmò  sí 
"Kíkọ̀ láti faramọ́ ìninilára". Nígbà tí ọba Aláké bá ń ṣiṣẹ́ fún ìjọba amúnisìn láti 
gba owó-orí tí kò bójú mu lọ́wọ́ obìnrin ọjà, ó ti di aṣojú ètò ajẹgàba. Ìpinnu 
àwọn obìnrin láti "gbadé lórí Aláké" fi hàn pé tí ètò òṣèlú bá ti lọ́wọ́ nínú lílo 
ètò ọrọ̀-ajé láti pọ́n obìnrin lójú, àwọn obìnrin náà ní láti wó ètò òṣèlú náà lulẹ̀ 
láti rí ìdájọ́ òdodo gbà. 
 
Abe ́ Obinrin ge ́ge ́ bí Agbára Àdámó   

Fúnmiláyọ : Èmi lẹkùn  
                               Èmi lobìnrin wàá...  
                               Tí ń dẹ́ru ba ọkùnrin 

Lílé: Torí pé okó lo fi ń ṣọkọ Ẹ gbá 
Ègbè: A ó fòbò wa ṣọkọ rẹ 
 
Èyí ni abala tó jẹ́ kókó jù lọ nínú ìyípadà àṣà gẹ́gẹ́ bí tíọ́rì Marxist 

Feminism ṣe rí i. Lábẹ́ àṣà àbáláyé, a sábà ń gbé obìnrin sí ipò ẹlẹge ́ tí kò le ṣe 
ohun tó lágbára. Ṣùgbọ́n níbí, Fúnmiláyọ̀ pe ara rẹ̀ ní "Ẹkùn"—orúkọ tí a sábà 
ń fún akọni ọkùnrin tàbí ọba. 

Lílo ọ̀rọ̀ ẹ̀yà-ara ("okó" àti "òbò") nínú orin yìí kò jẹ́ ọ̀rọ̀ ìsọkúsọ rárá nínú 
àṣà Yorùbá; ó jẹ́ ohun tí a ń pè ní "Agbára Ìhòòhò Abo". Bí ọkùnrin (Aláké àti 
àwọn amúnisìn) bá ń lo agbára akọ láti tẹ Ẹ̀gbá lórí ba, àwọn obìnrin náà lo 
agbára abo wọn gẹ́gẹ́ bí ohun-ìjà láti dẹ́ru bà wọ́n, láti sọ fún wọn pé láìsí 
obìnrin, kò le sí ìpínlẹ̀ kankan. Èyí fìdí rẹ̀ múlẹ̀ pé agbára obìnrin kì í ṣe ohun 
àbùkù, ṣùgbọ́n ohun-ìjà ìjìjagbara ni. 

 
Ìdáàbòbò Ilẹ̀ Abínibí lọ́wọ́ Àjèjì àti Arẹ́nijẹ (Anti-Colonial Nationalist 
Struggle) 

Ìlú abínibí kẹ́nìkan pé n márìn 
Nísà maa lurawa pa 
Lábẹ́ tíọ́rì Marxist Feminism, ìjà fún ẹ̀tọ́ obìnrin ní Áfíríkà kò le yà kúrò 

nínú ìjà fún òmìnira orílẹ̀-èdè. Orin yìí fi hàn pé ìlú Ẹg̀bá jẹ́ ìlú abínibí tá kò 
gbọ́dọ̀ jẹ́ kí "ẹ́nìkan" (ìjọba amúnisìn ti Ilẹ̀ Gẹ̀ẹ́sì tàbí àwọn aṣojú wọn) sọ di 
tiwọn nípasẹ̀ fífi dandan lé owó-orí àti fífì dandan gba ilẹ̀. 

Bí a ba wo àwọn orin òkè wo ̀nyí, a ó rí i pé won kìí ṣe orin lásán, wọn 
kún fún ìpèdè tí ó je ́ ìmísí fún àwọn afe ̀hónúhàn. A sì rí i pé bí àwọn obìnrin 
náà ti ṣe ń kọ àwọn orin wo ̀nyí ni ìmísí wọn láti jàjàbo ́ lo ́wo ́ àwọn ìjọba 
amúnnisìn túbò  ń gòkè sí i.   

 
 Jíjàjàbó  Nínú Ìnilára  

Bí a bá fi ojú tíọ́rì Marxist Feminism wo o ̀ro ̀ ìnilara nínú fiimu 
Olúfúnmiláyo ̀ Rasome-Kuti, a ní láti mo ̀ pé o ̀ro ̀ ìnilára obìnrin kìí ṣe o ̀ro ̀ pé 
ọkùnrin jẹ gàba lórí obìnrin nìkan, ó jẹ́ ètò kan tí ó so ìjọba amúnisìn àti àwọn 
alákòóso ìbílẹ̀ pọ̀ láti jẹ gàba lórí ọrọ̀-ajé. Nínú fíìmù náà, Funmilayo rí Aláké 
àti àwọn òṣìṣẹ ́ amúnisìn gẹ́gẹ́ bí ọwọ́ méjì tí ó dìmú mọ́ "Capitalism" láti rẹ́ 

tálákà/ me ̀kúnnù jẹ. Ó mọ̀ pé "Ideological State Apparatus" (gẹ́gẹ́ bí Althusser 
ṣe sọ) ni wọ́n ń lò láti mú kí àwọn obìnrin gbà pé sísan owó-orí tí kò lẹ́sẹ̀-nílẹ̀ jẹ́ 
"òfin," nítorí náà, ó pinnu láti ba ètò náà jẹ́ láti ìpìlẹ̀ rẹ̀. 

Ìgbésẹ̀ Funmilayo láti sọ fún àwọn obìnrin pé kí wọ́n dẹ́kun sísan owó-orí 
kì í ṣe ìfẹ̀hónúhàn lásán, ó jẹ́ "Revolutionary Act" (Ìṣe Ìyípadà) tó lékenkà láti 
ba ètò ọrọ̀-ajé ìjọba náà jẹ́. Nípa dídúró dẹ̀nà orísun owó (revenue base) tí 
amúnisìn ń rí gbà, Funmilayo lo ọgbọ́n Marxist láti fi hàn pé láìsí iṣẹ́-ọwọ́ àti 
owó àwọn tálákà, ìjọba "Capitalist" kò lè dúró. Èyí fìdí rẹ̀ múlẹ̀ pé ó mọ̀ pé 
òmìnira tòótọ́ kò lè dé láìjẹ́ pé a kọ́kọ́ ba ètò ọrọ̀-ajé tó ń fìyà jẹ ará-ìlú jẹ́ 
pátápátá. 

Lápapọ̀, fíìmù náà ṣàfi hàn bí Funmilayo ṣe lo "Counter-Hegemony" láti 
fọwọ́ rọ́ agbára amúnisìn kúrò. Nípa títẹnumọ́ ọn pé "No Taxation Without 
Representation" (Kò sí owó-orí láìsí àyè nínú ìjọba), ó yí ìtàn náà padà láti inú 
ìnilára sí ìjàngbara. Àtúpalẹ̀ yìí fi hàn pé nínú tíọ́rì Marxist Feminism, 
Funmilayo mọ̀ pé láti wo àmì ìnilára palẹ̀, a gbọ́dọ̀ dẹ́kun bó ṣe ń rí owó jẹ lábẹ́ 
iṣẹ́ obìnrin. Ìṣẹ́gun rẹ̀ láti lé Aláké kúrò lórí ìtẹ́ fún ìgbà díẹ̀ nínú fíìmù náà jẹ́ 
ẹ̀rí pé bí ètò ọrọ̀-ajé amúnisìn bá dákẹ́, gbogbo agbára ìjẹgàba wọn ni yóò 
sánlẹ̀. 

 
 Ètò Ẹ̀kọ́ gẹǵẹ́ bí Ohun-Ìjà  

Ètò e ̀ko ́ jẹ o ̀kan lára àwọn irinṣe ́ ti àwọn Marxist Feminism, gbà pé ó je ́ 
kòséémàní nínú ìrinajo ìjìjàngbara lo ́wo ́ ìmúnnisìn. Àwọn ìṣègbèfábò 
onímáàkìsì rí "Ìmọ̀" (Consciousness) ge ́ge ́ bí ìpìlẹ̀ àti ìbẹ̀rẹ̀ gbogbo òmìnira 
tòótọ́. Nínú fíìmù náà, a rí i bí Funmilayo ṣe bẹ̀rẹ̀ sí ní kọ́ àwọn obìnrin ọjà ní 
ìwé kíkọ àti kíkà, èyí tí ó jẹ́ "Radical Pedagogy" (ìlànà ẹ̀kọ́ ìyípadà). Èyí kì í ṣe 
fún ohun mìíràn ju pé kí wọ́n lè mọ ẹ̀tọ́ wọn, kí wọ́n sì lè ka àwọn ìwé-ẹjọ́ àti 
ìwé owó-ìtanràn tí ìjọba amúnisìn ń gbé fún wọn láti fi tẹ wọ́n lórí ba. Èyí bá 
èrò Marxist mu pé tí "Proletariat" (àwọn òṣìṣẹ́ àti obìnrin ọjà) bá ti ní ìmọ̀-ìjìnlẹ̀ 
lórí bí ètò ìnilára ṣe ń ṣiṣẹ́, wọn kò ní jẹ́ kí ẹnikẹ́ni rẹ́ wọn jẹ mọ́ láé. 

Ìgbésẹ̀ Funmilayo yìí fi hàn pé ó mọ̀ pé ìnilára ń bẹ̀rẹ̀ láti inú òkùnkùn 
àìmọ̀kan. Nípa sọ́nà-sọ́nà tí ó jẹ́ kí àwọn obìnrin ọjà mọ iye owó tí wọ́n ń san àti 
iye tí ó yẹ kí wọ́n san, ó sọ wọ́n di "Class-conscious subjects" (ẹ̀dá tó ní mímọ̀ 
nípa ẹgbẹ́ rẹ̀). Èyí kọjá kíkọ́ lẹ́tà "A, B, D" lásán; ó jẹ́ ìlànà láti fún wọn ní ohun-
ìjà ọpọlọ láti tú gbogbo ètò ìnilára amúnisìn palẹ̀. Nínú fíìmù náà, a rí i pé bí 
ìmọ̀ ṣe ń pọ̀ sí i láàárín àwọn obìnrin, bẹ́ẹ̀ ni ẹ̀rù ń ba àwọn alákòóso nítorí wọn 
mọ̀ pé ènìyàn tó bá mọ̀wé kò ṣeé tẹ̀ lórí ba mọ́. 

 
Ìdènà Ètò Ọrọ̀-ajé (Economic Boycott and Strikes) 

Níwọ̀n bí ètò àmúnisìn ti dá lórí kíkó ọrọ̀-ajé lọ, àwọn obìnrin lo yíyẹra 
fún sísan owó-orí (tax resistance) àti dídánu-dúró lẹ́nu iṣẹ́ ọjà tàbí okòwò gẹ́gẹ́ 
bí ohun-ìjà. Bí ètò ọrọ̀-ajé bá dáwo ́-dúró, agbára àmúnisìn yóò dín kù. Ìdènà 
Ètò Ọrọ̀-ajé (Economic Boycott and Strikes), yìí náà je ́ o ̀kan pàtàkì lára irinṣe ́ 
àwọn maxist feminism tí àwọn obìnrin Ẹgbá ṣe àmúlò nínú fíìmù yìí lati fi hàn 
pé owó-orí tí wọ́n ń gbà lọ́wọ́ wọn ni ọjà, ni "ẹ̀jẹ̀" tí ń gbé ìjọba amúnisìn àti ti 
Aláké ró. Nígbà tí Funmilayo àti ẹgbẹ́ AWU pinnu láti dẹkun sísan owó-orí àti 
láti dá iṣẹ́ ọjà dúró, wọ́n lo ọ̀nà "Marxist" láti dènà tàbí dín agbára àwọn ìjọba 
amúnnisìn jẹ́. Èyí kọ́ wa pé bí àwọn òṣìṣẹ́ (àwọn obìnrin ọjà) bá kọ̀ láti ṣiṣẹ́ fún 
ètò tó ń tẹ̀ wọ́n mọ́lẹ̀, gbogbo ètò ìṣèjọba náà yóò mì tìtì nítorí pé kò ní sí owó 
mọ́ láti fi ṣàkóso. 

 
Ìfẹh̀ónú-hàn ní Gbangba (Mass Protest) 

Marxist feminism tẹnu mọ́ lílo "ojú-pópó" gẹ́gẹ́ bí pápá ogun. Àwọn 
obìnrin kò dúró sínú ilé; wọ́n jáde sí gbangba láti dènà àwọn aláṣẹ. Èyí ni a rí 
nínú ìtàn Funmilayo Ransome-Kuti àti àwọn obìnrin Abẹ́òkúta nígbà tí wọ́n lé 
Aláké kúrò lórí oyè nítorí owó-orí tí kò tọ́. Ìfẹ̀hónú-hàn ní Gbangba (Mass 
Protest) jẹ́ ohun-ìjà tó sọ "ojú-pópó" di pápá ogun tàbí gbangba ìṣèlú. Lábẹ́ ẹ̀kọ́ 
Marxist Feminism, a gbà pé ilé kì í ṣe ibi tí obìnrin ti yẹ kọ mọ́ sínú; ó gbọ́dọ̀ 
jáde sí gbangba láti beèrè ẹ̀tọ́ rẹ̀. Fíìmù náà fi hàn pé nígbà tí ẹgbẹẹgbẹ̀rún 
obìnrin kóra jọ sí ààfin Aláké, wọ́n lo agbára ìfe ̀hónúhàn láti dẹ́rùba àwọn 
aláṣẹ. Ìṣọk̀an yìí ya àwọn obìnrin kúrò nípò ẹrú, ó sì sọ wọ́n di ẹgbẹ́ kan tó 
lágbára láti bi ọba lórí oyè àti láti kọjú ìjà sí òfin tí kò tọ́. 

 
Àgbálọgbábò  

Ní ìpárí iṣẹ́ ìwádìí yìí, ó hàn gbangba pé fíìmù "Funmilayo Ransome-Kuti" 
tí Bolanle Austen-Peters gbé jáde kì í ṣe iṣẹ́-ọnà fún ìdárayá nìkan, ṣùgbọ́n ó jẹ́ 
àkọsílẹ̀ tó lágbára lórí ìjà fún òmìnira ọrọ̀-ajé àti ìṣèlú. Nípa lílo tíọ́rì Marxist 
Feminism, ìwádìí yìí ti fìdí rẹ̀ múlẹ̀ pé akitiyan Funmilayo kò dúró lórí ẹ̀tọ́ 
obìnrin nìkan, ṣùgbọ́n ó jẹ́ ìjà sí ètò amúnisìn tó ń lo owó-orí (taxation) láti fìyà 
jẹ tálákà. Àkópọ̀ iṣẹ ́yìí fi hàn pé ìṣọk̀an ẹgbẹ́ (Class Solidarity) láàárín àwọn 
obìnrin tó kàwé àti àwọn obìnrin ọjà ni kókó ohun-ìjà tó wo odi ìnilára Aláké 
àti ìjọba Gẹ̀ẹ́sì palẹ̀ nínú fíìmù náà. 

Àbájáde ìwádìí yìí fi hàn pé ìmọ̀ ni ìpìlẹ̀ ìyípadà àwùjọ. Fíìmù náà ṣàfi hàn 
bí kíkọ́ àwọn obìnrin ọjà ní ìwé kíkà ṣe sọ wọ́n di ẹni tó mọ ẹ̀tọ́ rẹ̀, tí kò sì ṣeé 
tẹ̀ lórí ba mọ́ nínú ètò ọrọ̀-ajé. Èyí fìdí rẹ̀ múlẹ̀ pé ìnilára obìnrin lábẹ́ ètò 
Capitalism kò lè yà sọ́tọ̀ kúrò nínú ìnilára tálákà lapapọ̀. Ìṣẹ́gun Funmilayo 
nínú fíìmù náà jẹ́ ẹ̀rí tòótọ́ pé bí a bá lè sọ iṣẹ́ obìnrin di ohun tó ní iye, tí a sì 
mú ìyàtọ̀ ẹgbẹ́ kúrò, òmìnira gidi yóò dẹ́nà sí àwùjọ wa. 

Lórí àwọn kókó wọ̀nyí, ìwádìí yìí dábàá pé kí ìjọba àti àwọn olùṣètò ẹ̀kọ́ 
túbọ̀ lo fíìmù àti sinimá gẹ́gẹ́ bí ohun-èlò fún kíkọ́ ìtàn àti àṣà, nítorí agbára rẹ̀ 
láti jí ìmọ̀ ọ̀dọ́ dìde. Bákan náà, ó ṣe pàtàkì kí àwọn ẹgbẹ́ ajàfẹ́tọ̀ọ́ obìnrin òde-
òní tẹ̀lé ipasẹ̀ Funmilayo nípa mímú kí ìjà wọn dálé àtìlẹyìn fún àwọn obìnrin 
tálákà, kì í ṣe láti máa bára wọn sọ̀rọ̀ nìkan ní àwọn gbọ̀ngàn ńlá. Ètò ọrọ̀-ajé 
wa ní láti gbé iṣẹ́-ọwọ́ obìnrin ọjà lárugẹ kí a sì dín ẹrù owó-orí tó ń fìyà jẹ ará-
ìlú kù. 

Lápapọ̀, iṣẹ ́yìí ti kún ìmo ̀ nípa tíọ́rì Marxist Feminism mọ́ iṣẹ́-ọnà sinimá 
ní Nàìjíríà. Ó ti ṣí ọ̀nà tuntun sílẹ̀ fún àwọn olùṣèwádìí láti máa wo fíìmù 
Austen-Peters kì í ṣe gẹ́gẹ́ bí àfi hàn ìtàn nìkan, ṣùgbọ́n gẹ́gẹ́ bí àyẹ̀wò kókó-
ìjìnlẹ̀ lórí ìjà ẹgbẹ́-òṣìṣẹ́ (class struggle) nínú ètò amúnisìn. Iṣẹ ́yìí jẹ́ igbáròkó 
fún ẹnikẹ́ni tó bá fẹ́ mọ̀ nípa bí ìmọ̀-ìjìnlẹ̀ ṣe lè ṣiṣẹ́ láti túpalẹ̀ àwọn ohun-ìjà 
ìnilára tí ó fi ara sin sínú àṣà àti ìṣèlú orílẹ̀-èdè wa. 

265 

Authors’ Bios  
 
Taofiq Saadu, Ph.D. in Yoruba Language and Literature from Obafemi 
Awolowo University, Ile-Ife, Nigeria, specializes in Yoruba oral poetry with a 
special interest in the poetry of Yoruba deities to shape cultural identity. As a 
lecturer at Adeyemi Federal University of Education, Ondo, and Deputy 
Director of Postgraduate Studies, he blends ancient wisdom with modern 
scholarship. With over two decades in broadcasting, he transforms Yoruba 
folklore into accessible media, promoting cultural preservation. 

àfikún ńlá sí ìmọ̀ nípasẹ̀ àwọn àpilẹ̀kọ rẹ̀ lórí ọ̀rọ̀ arọ́pò orúkọ nínú ẹ̀ka-èdè 
Òǹdó àti òwe Yorùbá.  
 
Dr. Fúnmiláyo ̀  Tèmíto ́pé  Àjàyí is a Senior Lecturer in the Department of 
Yoruba at Adeyemi Federal University of Education, Ondo, Nigeria. She holds 
a Ph.D. in Yoruba Literature from Obafemi Awolowo University, Ile-Ife, and 
her scholarship systematically explores the Yoruba worldview, philosophy, and 
belief systems through animal representations across oral genres such as 
oríkì, ìjàlá, ìrẹmọjẹ, and the Ifá corpus. Dr. Ajayi's research addresses 
contemporary challenges, including social development, gender equity, 
security, and cultural preservation.  
 
O ̀mo ̀wé Fúnmiláyo ̀  Tèmíto ́pé  Àjàyí jẹ́ Olùkọ́ni Àgbà ní Ẹ̀ka-Ẹ̀kọ́ Èdè Yorùbá, 
ní Yunifásítì Olùko ́ni tí Ìjọba Àpapọ̀ ní Adeyemi, Òǹdó, ní Oríle ̀ èdè Nài ́j́íríà. Ó 
gba oyè ìmo ̀-ìjìnle ̀ nínú Lítírésọ̀ Yorùbá láti Ọbáfẹ́mi Awólọ́wọ̀ University, Ilé-
Ifẹ̀. Ìwádìí rẹ̀ dá lé ojú-àmúwayé Yorùbá, ìmọ̀ ìjìnle ̀-èrò Yorùbá àti ètò ìgbàgbọ́ 
Yorùbá nípa àṣàyàn ẹranko nínú àwọn ẹ̀ka lítírésọ̀ alohùn bíi oríkì, ìjàlá, 
ìrẹmọjẹ, àti ẹ̀sẹ̀ Ifá. Ìwádìí O ̀mo ̀wé Àjàyí ṣàlàyé àwọn ìpèníjà òde-òní bíi 
ìdàgbàsókè láwùjọ, dído ́gba  takọ-tabo, ètò ààbò, àti ìpamọ́ àṣà.  

ÀDÉSUYAN Raphael Ayọdeji Ph.D. jẹ́ ọ̀jọ̀gbọ́n èdè àti Lítíréṣọ̀ Yorùbá ní 
Ẹ̀ka-ẹ̀kọ́ èdè Yorùbá ní Àdéyẹmí Yunifásítì Olùkọ́ni tí Ìjọba Àpapọ̀ ní Ọ̀ndó, 
Ìpínlẹ̀ Ọǹdó, ní orílẹ̀-èdè Nàìjíríà. Ó lọ sí Ilé-ẹ̀kọ́ gíga Ọbáfẹ́mi Awólọ́wọ̀ 
Yunifásítì fún oyè-ẹ̀kọ́ Bí-Eè, E  m-Eè àti oyè ìjìnlẹ̀ gíga nínú èdè àti Lítíréṣọ̀ 
Yorùbá. Ó tún lọ sí Ilé-ẹ̀kọ́ gíga Yunifásítì Ìlọrin, Ìlọrin, Ìpínlẹ̀ Kwara, Nàìjíríà 
fún oyè-ẹ̀kọ́ E ́m-Eè nínú èdè Yorùbá. Àfojúsùn ìkọ́ni, iṣẹ ́ ìwádìí àti àtẹ̀jáde rẹ̀ 
lórí èdè àti Lítíréṣọ̀ Yorùbá jẹ́ mọ́ Síntáàsì àti Ẹ̀ka-èdè. Ó ti ṣe àtẹ̀jáde àwọn 
ìwé méjì (àgbéyẹ̀wò Síntáàsì èdè Yorùbá) àti àtẹ̀jáde ogójì àtíkù nínú àwọn 
gbajúmọ̀ ìwé àti jọ́nà ní Nàìjíríà àti lókè-òkun, bíi “Ẹ̀kọ́ ìjìnlẹ̀ fún Àwọn Akẹ́kọ̀ọ́ 
àti Olùkọ́”, CROFEX, OJÚ-ÌWÉ 27–35. Ó jẹ́ olóòtú agbà fún ọ̀pọ̀lọpọ̀ ìwé àti 
jọ́nà (ìmọ̀ ìjìnlẹ̀ nínú iṣẹ́ Adébáyọ̀ Fálétì àti Ìtànṣán Ọ̀ọd̀uà (jọ́nà ẹgbẹ́ olùkọ́ èdè 
Yorùbá). Ó ti kópa nínú àpérò ní Nàìjíríà àti ní òkè-òkun. Ó jẹ́ ọmọ ẹgbẹ́ Onímọ̀ 
èdè Yorùbá, Nàìjíríà, àti bẹ́ẹ̀ bẹ́ẹ̀ lọ. Iṣẹ ́ ìwádìí rẹ̀ tó ń lọ lọ́wọ́lọ́wọ́ jẹ́ mọ́ 
àgbéyẹ̀wò àwọn ọ̀rọ̀-onítumọ̀ girama ní àwọn ẹ̀ka-èdè Yorùbá ìlà-oòrùn. 

nínú èdè àti lítíréṣọ ̀ Yorùbá láti Yunifásítì Ọbáfẹ́mi Awólọ́wọ̀, Ilé-Ifẹ̀, Ìpínlẹ̀ 
Ọ̀ṣun, Nàìjíríà. Ó ti ṣe àtẹ̀jáde ọ̀pọ̀lọpọ̀ àtíkù nínú àwọn ìwé àti jọ́nà olókìkí bíi 
“Ojú Ìwòye Àwọn Onímo ̀ nínú Iṣe ́ Ọnà Lítíréṣo ̀ Sulyman Mohammad Raji-2024; 
Ìmò  Ìjìnle ̀-èrò nínú Iṣe ́ Adébáyo ̀ Fálétí-2019” àti be ́e ̀ be ́è  lọ. Ó ti lọ sí àwọn 
àpérò ti orílẹ̀-èdè yìí àti ti òkè-òkun tí ó sì ti ka bébà níbe ̀. Ó je ́ ọmọ Ẹgbe ́ 
Omíno ̀ Èdè Yorùbá, Ẹgbé O ̀mo ̀ràm Èdè Yorùbá àti be ́e ̀ be ́e ̀ lọ.  Iṣẹ ́ìwádìí rẹ̀ tó 
ń lọ lọ́wọ́lọ́wọ́ gbajúmọ̀ ìpèníjà àwùjọ nípasẹ̀ ìwòǹúbònú ẹ̀kọ́. Iṣẹ ́rẹ̀ fi kún ìmọ̀ 
akádà láti ṣe ìgbélárúgẹ̀ fún ìmọ̀ lítírésọ̀ Yorùbá, nígbà tí ó fọn-rere ìwúlò 
lítírésọ̀ láti fí ṣe ìgbélárúgẹ̀ fún àwùjọ. 

fíìmù àgbéléwò funmilayo ransome-kútì. Njinga & Sepé: Revista Internacional 
de Culturas, Línguas Africanas e Brasileiras. São Francisco do Conde (BA), 6 
(Special II): 249-267. 

Njinga & Sepé: https://revistas.unilab.edu.br/index.php/njingaesape  

https://revistas.unilab.edu.br/index.php/njingaesape

